
1913-1918 жылдары Әлихан Бөкейхан, Ахмет Байтұрсынұлы, Міржақып Дулатұлы ыждағатымен 
Орынборда 265 саны шығып, большевизм теперішімен жабылды. 2006 жылы 22 наурызда Қоғабай Сәрсекеев Алматыда 266-санынан бастап қайта жаңғыртты.

АБАЙ ЖӘНЕ ҰЛТТЫҚ ИДЕЯ

Ұлттық мүдде. Бұл бүгінгі тіршілік пен келешек 
өмірдің қажеттіліктерінен туындайды. Сол себепті 
мұнда этникалық та, мемлекеттік те мүдде қатар 
жүреді. Себебі, біз енді Адамзат өркениетінен 
қалмауға тиіспіз. Оның озық ойлары мен жетіс-
тіктерін түгел игеріп, пайдалана білуіміз керек.

МЕМЛЕКЕТ ІШІНДЕГІ 
МЕМЛЕКЕТТЕР

Ресей Федерациясының құрамындағы Дағы-
стан да, Саха (Якутия) да, Шешенстан  да, Марий 
Эл де Мәскеуден бөлінген ақшаға тәуелді, яғни 
бұл республикалар өз бетімен күн көре алмай-
ды. Сондықтан олар азаттық алуды армандамай-
ды, жеке отау тігуге ұмтылмайды.

ІЗДЕНІС ІЗДЕРІ

1999 жылы Мәжіліске екінші рет сайланған 
Әбдіжәлел Бәкір парламентаризмнің теория-
лық мәселелерін жан-жақты қарастырып, Қазақ-
стан  кәсіби Парламентінің  қалыптасуын арнайы 
зерттеді. Осы тақырыпқа 30-дан астам ғылыми 
мақалалар жазып, диссертация қорғады.

ҚАзАҚСтАн РеСПуБликАСы ПРезиДентінің
БАСПАСөз ҚызМеті

21 қаңтарда ҚР Президенті Қасым-
Жомарт Тоқаев Абай Құнанбайұлының 
175 жылдық мерейтойының салтанат-
ты ашылу рәсіміне қатысты және Нұр-
Сұлтан қаласының әкімі Алтай Көлгіновті 

қабылдады. Ал, 22  қаңтар  күні  Мемле-
кет басшысының қабылдауында «Ата-
мекен» ҰКП президиумының төрағасы 
Тимур Құлыбаев пен Жоғары Сот Кеңе-
сінің төрағасы Талғат Донақов болды.

Қасым-Жомарт тоқаев пен Қазақстан-
ның тұңғыш Президенті – елбасы нұрсұлтан  
назарбаев қазақтың ұлы ойшылы, ғұлама 
ақын Абай Құнанбайұлының 175 жылдық 
мерейтойының басталуына арналған салта-
натты шараға қатысты. Осылайша, Қасым-
Жомарт тоқаев пен нұрсұлтан назарбаев 
еліміздің барлық өңірінде және шетелдерде 
жыл бойына өтетін мерекелік шараларды  
ресми түрде бастап берді. 

«Қазақ халқы – Абайдың халқы» атты 
мерекелік концерт «Астана опера» мем-
лекеттік опера және балет театрында өтті.

концерт бағдарламасына Абайдың бар-
лық музыкалық мұрасы енген. Ақын шығар-
маларын кСРО және Қазақстан халық әртіс-
тері Асанәлі Әшімов, Әлібек Дінішев, Роза 
Рымбаева, белгілі мәдениет қайраткерлері 
Майра Мұхамедқызы, Айман Мұсақожаева, 
Берік Айтжанов және халықаралық, рес-

публикалық байқаулардың лауреаттары мен 
талантты жастар орындады.

* * *
Алтай көлгінов Қасым-Жомарт тоқаевқа 

нұр-Сұлтан қаласының 2019 жылдың әлеу-
меттік-экономикалық көрсеткіштері туралы 
есеп беріп, Президенттің елорданы дамыту 
жөніндегі кеңесте берген тапсырмаларының 
орындалу барысы жайында баяндады. 

Президент әкімге жұмыспен қамту, аз 
қамтылған отбасыларды қолдау, үлес-
керлердің мәселесін түбегейлі шешу және 
нұр-Сұлтан қаласының инфрақұрылымдық 
дамуы бойынша берілген  тапсырмаларды  
сапалы және уақытылы орындау керектігін 
атап айтты.

* * *
Қасым-Жомарт тоқаев «Атамекен» 

ҰкП президиумының төрағасы тимур 
Құлыбаевты қабылдады. кездесуде Мемле-

кет басшысына бизнес секторының ахуа-
лы, отандық кәсіпкерліктің проблемала-
ры, Ұлттық кәсіпкерлер палатасының осы 
саладағы қызметінің қорытындылары, 
агроөнеркәсіп кешенінің дамуы, фермер-
лер мен ауыл шаруашылығы тауарла-
рын өндірушілерге қаржы айналымының 
қажеттілігі, экономиканың өзге де сектор-
ларына қаражаттың қолжетімділігі жайында  
баяндалды.

* * *
Мемлекет басшысы Жоғары Сот кеңесінің 

төрағасы талғат Донақовты қабылдады. кез-
десуде талғат Донақов Президентке Жоғары 
Сот кеңесінің 2019 жылғы жұмыстарының 
қорытындылары жайында баяндап, еліміз-
дегі сот корпусының ахуалы, судьяларды 
іріктеу ісін қатаңдату және соттардың кадр-
лық резервін қалыптастыру бағытында қа-
былданған шаралар туралы мәлімет берді. 

германиялық 
ЗаУыТТыҢ

қаЗақСТанДық 
КӨШІрмеСІ

03-БЕТТЕ

«Saumal» брендін дамыту стратегия-
лық жоспарын жүзеге асырудың Қазақ-
станға берері мол. Әсіресе, ауыл шаруа-
шылығы саласының дамуына оң әсерін 
тигізеді. Былтырғы жылдың көрсеткішіне 
сенсек, еліміздегі жылқы саны 2,4 млн 
басты құрайды. Бұл, әрине, жылқының 
отаны саналатын Қазақстан үшін ұятты 
жағдай. егер «Saumal» әлемдік нарықты 
толықтай жаулап алса, еліміздегі шаруа 
қожалықтарының да жылқы өсіруге де-
ген ынталары артатыны анық. Сөйтіп, 
республикамыздың экономикасы табиғи 
ресурстарға байланып қалуының алдын 
алуына да үлесін қосады.

«Saumal» ӘлеМДіК НАРыҚҚА 
ҚАлАй шығАДы?

ТОКиО 
ОлимПиаДаСына 

СақаДаЙ 
СаЙмыЗ Ба?

06-БЕТТЕ

токиода өтетін Жазғы Олимпиада-
да қазақстандық ауыр атлеттер мүл-
дем медальсіз қалатын түрі бар. Бірін-
шіден, біздің ұлттық құрама допингке 
қарсы ережелерді өрескел бұзушы ел 
ретінде екі олимпиадалық лицензияға 
ғана үміткер бола алады (бір ер және 
бір әйел), оның өзін жеңіп алу керек. 
екіншіден, былтыр таиландта аяқталған 
әлем чемпионатының қорытындысы, 
шындығында, құрамада үлкен сенім ар-
тар ешкімнің қалмағанын көрсетті. 

ҚАзАҚСТАНДыҚ 
БОКСшылАР, ПАлуАНДАР, 

АуыР АТлеТТеР... 
Әлі БАБыНДА еМеС еКеН

елБаСы мен ПреЗиДенТ 
аБаЙДыҢ 175 жылДық мереЙТОЙына 

арналған Шараны аШТы

 шетелдік көліктерді тіркеу талабы 
бұрыннан бар. Яғни, Қазақстанға 
әкелінген шетелдік кез келген 
қолданыстағы көлік тіркелу 
керек. Бұл – жол жүру ережесінің 
бір нормасы. Сол себепті қазіргі 
уақытта елде ешқандай жаңадан 
нормативті құжаттар қабылданып 
жатпағанын атап өткім келеді. 
Біз неге Армения, Қырғызстан
немесе Ресейден әкелінген көлік-
терді тіркеуге шақыра бастадық?! 
Біріншіден, бұл ретте тиісті есеп 
жүргізіп, көліктік тәртіп пен азамат-
тардың қауіпсіздігі ойландырып 
отыр. ҚР ҰҚК шекара қызметінің 
мәліметі бойынша, елде кейінгі үш
жылда еАЭО елдерінен 200 мыңға
тарта көлік Қазақстанға кіргізілген. 
Бірақ, олардың бәрі түгел тіркел-
меген. Көбі транзитпен кірсе, 
біршама бөлігі осында жұмысқа кел-
ген азаматтарға тиесілі. Солар-
дың 40 мыңы ғана заңды түрде 
тіркелген. Қалған көліктердің бәрін 
біздің азаматтар бекітілген құқықтық 
механизмнен тыс пайдаланып 
келеді. Мұндай көліктердің 
біразымен азаматтар тасымалданып, 
олар адамдардың өмірі 
мен денсаулығына қауіп төндіреді. 
2018 жылмен салыстырғанда 
2019 жылы шетелдік көлік 
құралдарының қатысуымен жол 
ережесінің бұзылу жағдайы үш 
жарым есе – 27 мыңнан 93 мыңға 
дейін өскен. Оның үстіне шетелдік 
көлік мінген қазақстандықтардың 
қатысуымен өткен жылы 1 800 жол-
көлік оқиғасы тіркеліп, оның 
1 400-інде ірі шығын келтірілген. 
428 жол апаты жағдайында 
132 адам қайтыс болып, 528 адам 
жарақат алды. Өткен жылдың 
қазан айынан бастап сақтандыру 
базасынан аталған көліктер бойынша
ақпарат алуға қол жеткізілді. Бұл 
жағдайды реттеуге үлесін қосқаны-
мен, мәселені толық шеше алмайды. 
екіншіден, шетелдік көліктер 
қылмыс жасау пиғылындағы адам-
дар үшін аса ыңғайлы болып тұр. 
2019 жылы 400 құқықбұзушылық 
шетелдік көлікті пайдалану арқылы 
жасалды...

МАРАТ ҚОЖАев,
ҚР іШкі іСтеР 
МиниСтРінің БіРінШі 
ОРынБАСАРы:

ҚР Білім және ғылым 
министрлігі Қазақстанның 
жоғары оқу орындарында
25%-ға арттырылған 
шәкіртақы беріле баста-
ғанын хабарлады. 
енді бакалавриат студент-
терінің шәкіртақысы 
20 949 теңгеден 26 186 тең-
геге, интернатура – 
37 945 теңгеден 47 431 тең-
геге, магистратура – 
53 530 теңгеден 66 913 тең-
геге, докторантура – 
81 998 теңгеден 102 498 тең-
геге, колледж студенттері-
нің шәкіртақысы – 
16 759 теңгеден 20 948 тең-
геге дейін өсті. Осылайша, 
179 мың ЖОО мен 136 мың
колледж студентінің 
шәкіртақысы көбейіп отыр.

JETI KÚN

ДЕРЕК ПЕН ДӘЙЕК НҰР-СҰЛТАН ҚАЛАЛЫҚ МӘДЕНИЕТ БАСҚАРМАСЫ БИЫЛ ЕЛоРДАДА ТӘШЕНовКЕ, ҚоЖАНовҚА, БИГЕЛДИНовКЕ, АЛТЫНСАРИНГЕ ЕСКЕРТКІШ оРНАТЫЛАТЫНЫН хАБАРЛАДЫ ДЕРЕК ПЕН ДӘЙЕК

ЖАНАР ДӘУЛЕТҚЫЗЫ
«QAZAQ» ГАзетінің ШОлуШыСы

1 207 176 350 
теңгеге 2019 жылы 

алматылықтар сандық сериясы 
VIP-нөмірге жататын 

4 664 автокөлік нөмірін сатып алды

аграрлық БІлІм мен 
ғылым мәСелелерІ ТалқыланДы

ҚР Парламенті Сенатының Төрағасы Дариға Назарбаева ғылыми-білім беру 
орталықтары мен аграрлық университеттер басшыларымен кездесті. шараға Пар-
ламент Сенатының депутаттары, Ұлттық аграрлық ғылыми-білім беру орталығы, 
Қазақ ұлттық аграрлық университеті, С.Сейфуллин атындағы Қазақ агротехникалық 
университеті, Жәңгір хан атындағы Батыс Қазақстан аграрлық-техникалық уни-
верситетінің және ғылыми-зерттеу институттарының басшылары қатысты.

кездесуде сөз алған «Ұлттық аграрлық ғылы-
ми-білім беру орталығы» АҚ Басқарма төрағасы 
төлеутай Рақымбековтің сөзінше, білім берудегі 
трансферт пен технологияларды коммерция-
ландыру жүйесінің болмауы Қазақстандағы аг-
рарлық ғылымның басты проблемасы. Осыған 
байланысты төлеутай Рақымбеков аудандық 
агроколледждер мен кәсіпкерлер палаталары 
базасында аймақтарда ауылдық ақпараттық-
консультациялық пункттер жүйесін қалпына кел-
тіруді ұсынды.

Дариға назарбаева өз кезегінде осы мәселені 
шешуде «Болашақ» халықаралық білім беру сти-
пендиясы қаншалықты тиімді екенін сұрады. 
төлеутай Рақымбеков бүгінгі таңда бағдарлама 
бойынша білім алған 10 мың түлектің 70-і ғана 
аграрлық салада жұмыс істейтінін айтты.

Қазақ ұлттық аграрлық университетінің ректо-
ры, ҚР Ұлттық ғылым академиясының академигі 
тілектес есполов өз сөзінде оқу орнының  2010-
2017 жылдар аралығындағы ұлттық зерттеу 
университетіне трансформациялануы және қол 
жеткізген жетістіктері туралы баяндап, жұмыспен 
қамту мәселелерін де көтерді. 

тілектес исабайұлы өз сөзінде түйінді мәсе-
лелерді ортаға салып қана қоймай, аталған про-
блемаларды шешу жолдарының нақты шешімде-
рін ұсынды. Сонымен қатар, ауыл шаруашылығы 
мамандарын даярлаудың сапасына тоқталды. 
Бұл бағытта бірінші кезекте жоғары білікті 
профессорлық-оқытушылық құрамы және тиісті 
оқу, ғылыми-білім беру инфрақұрылымы болуы 
керектігін атап өтті. 

иә, университеттің Агробизнесті стратегиялық 
зерттеу орталығында тәжірибелік бағытты жақ-
сарту үшін барлық мамандықтардың студенттері 
екінші курстан бастап агробизнестің нақты 
деректері негізінде бизнес-жоспарлар құруда. 
Оқуды бітіргеннен кейін университет түлектері 

дайын бизнес жобаларымен өндіріске шығады. 
Студенттік практиканың барлық түрлері 7 айға 
дейін ұзартылды. Ол үшін Агротехнологиялық 
хаб құрылды, оның құрамына университеттің 
6 ғылыми-зерттеу институты, 8 инновациялық 
орталық және 31 ашық типтегі зертханалар кіреді. 
Олар бизнестің тапсырысы бойынша және Ұлттық 
аграрлық ғылыми-білім беру орталығының бар-
лық жүйесі үшін жұмыс істейді. Соңғы 5 жылда 
университетте 3 млрд теңгеге 6 зертхана мен 2 ор-
талық құрылды. Ғылыми жобаларды жүзеге асы-
ру және кадрлар  даярлау  үшін 18 халықаралық 
ғылыми орталықтар жұмыс жасайды. Жобалар-
дың құны 2,5 млрд теңгені құрады. 

Сөзінің соңында университет басшысы: «Ма-
мандарға сапалы білім беру және оқу бітіруші-
лердің жұмысқа  орналасуы – университеттің ба-
сым бағыты болуы тиіс», – деп атап өтті.

Сенат төрағасы Дариға назарбаева талқы-
лауларды қорытындылай келіп, ауыл шаруа-
шылығы саласының проблемаларын кәсіби түрде 
кеңінен талқылау үшін Сенат жанында тұрақты 
жұмыс істейтін алаң құру жайында айтты.

«Бағдарлама мен барлық ұсыныстарды 
аяғына дейін жеткізу үшін біз Сенат жанынан 
Агроөнеркәсіп кешені жөніндегі кеңес құруымыз 
керек. Біз барлық ұсыныстарға мұқият қараймыз 
және оларды кейіннен Үкіметке берілетін құжатпен 
бірге жіберуге тырысамыз. Бұл кеңеске мүдделі 
тараптардың бәрі: агроөнеркәсіп кешені, Үкімет, 
жергілікті атқарушы билік органдарының, ғылым 
және маман даярлау саласының өкілдері кіре ала-
ды», – деді Дариға нұрсұлтанқызы.

Дариға назарбаева шараның қорытындысы 
бойынша Аграрлық мәселелер, табиғатты пай-
далану және ауылдық аумақтарды дамыту коми-
тетіне кездесуге қатысушылар қозғаған өзекті мә-
селелерді зерделеуді және оларды парламенттік 
тыңдауда талқылауға дайындауды тапсырды.

мәСКеУДегІ 
халықаралық Семинар: 

ПеДагОгиКалық 
БІлІмДегІ цифрлық 

ТехнОлОгиялар
17 қаңтар күні Мәскеу қалалық педагогикалық 

университетінің цифрлық білім беру институтында 
«Цифрлық университет: педагогикалық білімнің 
халықаралық жаһандануы» атты III Халықаралық 
Ресей-Қазақстан ғылыми семинары өтті.

Семинарды Абай атындағы Қазақ ұлттық 
педагогикалық университетінің Білімді ақпарат-
тандыру мәселелері және білім технология-
лары халықаралық ғылыми зертханасы мен 
В.П.Астафьев атындағы красноярск мемлекеттік 
педагогикалық университеті ұйымдастырды.

Семинар заманауи педагогикалық универ-
ситет қызметінің барлық түрлерін дамыту үшін 
цифрлық технологияларды құру және кешенді 
қолдану ерекшеліктері мен болашағын талқылауға 
арналған.

Семинар барысында МҚПу Президенті Рябов 
В.В., Абай атындағы ҚазҰПу ректоры Балықбаев 
т.О., В.П. Астафьев атынды кМПу ректоры ко-
валевский В.А., РБА білім философиясы мен 
теориялық педагогика бөлімінің академик-хатшы-
сы левицкий М.и. өздерінің құттықтау сөздерін 
жеткізді.

Аталған іс-шараға 100-ден астам Ресей, Қазақ-
стан және Беларусь ғалымдары мен педагогтары 
қатысты. 

Ректор такир Балықбаев өз баяндамасын-
да университет қабырғасында цифрландырудың 
қалай жүзеге асырылып жатқандығына тоқталды.

Семинар өте табысты, қызықты және пай-
далы өтті. Осы орайда қалыптасқан дәстүрді 
жалғастырып, кезекті төртінші семинарды Абай 
атындағы ҚазҰПу-да өткізу туралы шешім 
қабылданды.

алмаТыныҢ алТы 
БаЗары жаҢарТылаДы

2020 жылы 1,9 млн халқы бар Алматы қала-
сының 6 базары модернизациядан өтеді. Бұл ту-
ралы қалалық кәсіпкерлік және инвестициялар 
басқармасының басшысы еркебұлан Оразалин 
мәлімдеді.

Басқарма басшысының айтуынша, қаладағы 
5 базарға қайта қалпына келтіру жұмыстары 
жүргізіледі, бұл жобалар қазірдің өзінде мақұл-
данған. Айталық, «Сары-Арқа», «Ақсай-4» ықшам 
ауданындағы «Арыстан», төле би көшесіндегі 
«тұлпар», «Береке», Солтүстік айналма жолының 
бойындағы «Үшқоңыр» мен «өжет» базарла-
ры модернизациядан өтеді. Әзірге «Жібек жолы» 
автокөлік базары иелерінің жобасын әкімдік 
мақұлдаған жоқ.

ФОТОАйғАҚ

Юлиана ханшайымы Халықаралық 
әуежайы – Кариб аралдарындағы ең ірі әуежай. 

Сондай-ақ, әлемдегі ең қауіпті әуежай-
лардың алғашқы ондығына енеді. Нидерлан-

дыға тиесілі бұл әуежай Синт-Мартен 
аралында орналасқан. Ұшып-қону жолақтары 

теңіз жағасына жақын болғандықтан 
әр сағат сайын Махо жағажайының үстінен адам 

бойынан 10-20 метр биіктен ұшақтар ұшып 
өтеді. Осы қорқынышты сәтті көру үшін 

аралға әлемнің әр түкпірінен жылына мыңдаған 
турист келіп, естелікке суретке түседі.

«Параграф» ақПараТТық 
жүЙеСІ маманДарДы ДаярлаЙДы

«Параграф» ақпараттық жүйесі мамандарды даярлау үшін әл-Фараби атындағы 
Қазақ ұлттық университетінде қолданылатын болады. ғылыми кеңес отырысында 
еліміздің жетекші университетінің ректоры, академик ғалым Мұтанов пен «ИнфоТех-
Сервис» компаниясының бас директоры Маргарита шмидт ынтымақтастық туралы 
Меморандумға қол қойды.

Қонақтарды қарсы алған ректор Ғалым Мұ-
танов білім беру үдерісіне заманауи сандық тех-
нологияларды енгізу университет қызметінің ма-
ңызды құрамдас бөлігі болып табылатынын атап 
өтті. 

«Параграф» ақпараттық жүйесінің (АЖ) ре-
сурстарына тегін қол жеткізуге мүмкіндік беретін 
«инфотехСервис» компаниясымен жасалған әріп-
тестік университет студенттері мен оқытушылары 
үшін жаңа мүмкіндіктер ашады. Бұл жоғары білікті 
мамандарды дайындауда ЖОО мен бизнестің 
коллаборациясының жақсы үлгісі. Осылайша, ком-
пания еліміздің жоғары білімін дамытуға өзінің 
нақты үлесін қосуда.

Қазіргі уақытта мамандарды даярлау дең-
гейіне жоғары талаптар қойылады. Жоғары оқу 
орындарының түлектері практикада алған тео-
риялық білімдері мен кәсіби құзыреттіліктерін, 
оның ішінде өзінің еңбек қызметін тиімді іске 
асырудың қажетті құралдары ретінде қазіргі 
заманғы технологиялар мен ақпарат  көздерін  
пайдалана білуі тиіс.

Мұндай мүмкіндіктерді Қазақстан Республи-
касының, сондай-ақ жақын шетелдердің барлық 
нормативтік құқықтық актілері қордаланған «Па-
раграф» АЖ ұсынуда. Оны пайдалану арқылы 

тәжірибелік-қолданудың кең спектріне, түсіндіру 
және ғылыми ақпараттың, құқық саласындағы 
жетекші сарапшылар мен мамандардың тәжіри-
бесіне қол жеткізуді қамтамасыз етеді.

«Бұл жүйе студенттердің, жас ғалымдар мен 
оқытушылардың дайындық деңгейін арттыруға, 
оларға ел заңнамасындағы соңғы өзгерістерден 
хабардар болуға, құқық саласындағы көптеген 
бағыттар бойынша зерттеуді тиімді жүргізуге 
мүмкіндік береді», – деп есептейді ҚазҰу-дың заң 
факультетінің деканы Дәулет Байдельдинов.

«Юринфо» компаниясының бас директоры 
Михаил коломин атап өткендей, «Параграф» АЖ 
ерекшелігі оның көп функцианалдығында. Оған 
тек заңнамалық база ғана емес, сонымен қатар, 
толық, өзекті және дұрыс құқықтық ақпарат, оқыту 
мен біліктілігін арттыруға қажетті материалдар, 
белгілі заңгерлер мен ғалымдардың сараптама-
лық пікірлері енгізілген.

тараптар келісім шеңберінде «Параграф» 
ақпараттық жүйесі пікірталас алаңы ретінде, сон-
дай-ақ ғылыми конференциялардың материал-
дарын жариялау, студенттер мен оқытушылардың 
тәжірибесі мен тағылымдамаларын ұйымдастыру 
және өткізу белгілі заңгерлердің кеңестері үшін 
пайдаланылатын болады деп келісті.

Экономикасы шикізатқа тәуелді елдің алысқа бармай-
тынын экономикалық дағдарыс тағы бір дәлелдеп берді. 
Мұнай бағасы құлдыраған сайын шикізат экспорттаушы 
елдердің экономикасы да шатқаяқтап тұр. «Үйдегі есепті 
базардағы нарық бұзады» дегендей, мұнай экспорттау-
шы елдердің бюджет түсімдері және азайды. Бұл елдердің 
қатарында Қазақстан да бар. Ал, шикізатқа тәуелді бол-
мау үшін ең алдымен жеке өндірісті дамыту керек. Осыны 
ескерген Үкімет «Қазақстанда жасалған» сауда белгісімен 
өз өнімдерімізді шығаруға, отандық зауыт-фабрикалар-

ды қолдауға мүдделі. Айтса айтқандай, отандық нарықта 
«Saumal» сауда белгісімен биенің сүтінен жасалған құр-
ғақ ұнтақ өндіруді қолға алған компанияның да мақсаты 
сол – жаңа ұлттық брендті қалыптастырып, қазақстандық 
өнімді әлемдік нарыққа шығару. Қарағандылық зауыт-
ты құрушылардың бірі ғалымжан Мейрамбековтің айту-
ынша, компания әлемге Қазақстанның тек мұнай-газ елі 
ғана емес, бие сүтінің отаны екенін көрсеткісі келеді. Яғни, 
«Saumal» да француз шарабы мен неміс сырасы сияқты 
қазақтың жаңа ұлттық брендіне айналуы керек.

ГЕРМАНИЯЛЫҚ 
ЗАУЫТТЫҢ

ҚАЗАҚСТАНДЫҚ 
КӨШІРМЕСІ

«Saumal» ӘлеМДіК 
НАРыҚҚА ҚАлАй шығАДы?

ГЕРМАНИЯғА САУМАЛДЫ 
АПАРғАН КІМ?

Биенің сүті – саумалды бірден құрғатып, ұн-
таққа айналдыру Франция мен Германияда ерте-
рек қолға алынған. Қымыздың бұл құрғақ түрі тек 
сусын үшін ғана емес, дәрі-дәрмек жасау сала-
сында да таптырмайтын шикізат. Мұны, өкінішке 
қарай, Қазақстан емес, алдымен Германия қолға 
алды. Ал, қымыз неміс жерінде қалай пайда бол-
ды? енді осы сұраққа жауап беріп көрелік.

өткен ғасырдың 40-шы жылдарының соңын-
да әскери тұтқын Рудольф Шторх карлАГ-та 
(Қарағанды түзеу-еңбек лагері, – ред.) оты-
рып, өкпе ауруының (туберкулез) ауыр түрімен 
науқастанады. Дәрігерлер басқаларға жұқтырмас 
үшін оны «Бәрібір тірі қалмайды» деген сылтау-
мен лагерьден шығарып жібереді. өлуге жақын 
қалған неміс солдатын шопан  ақсақал көріп, 
өз үйіне  алып келеді. Бәйбішесіне мән-жайды 
түсіндіріп, екеуі науқасты емдеуге кіріседі. Жаңа 
сойылған қойдың жас терісіне орап, саумал ішкізу 
сияқты халық емдерін қолданып, жарты жылда 
өлім аузында жатқан немісті аяғынан тұрғызады. 
тұтқыннан босағаннан кейін Рудольф Шторх Гер-
манияда тұрақтанып, өз ісін ашу үшін он бие са-
тып алып, қымыз өндіре бастайды. ісі оңға басып, 
бүгінде бұл 400 сауын биесі бар үлкен фермаға 
айналады. Осы бизнесті қазіргі кезде Шторхтың 
қызы Джетт пен күйеу баласы Ганс Цольмандар 
жалғастырып келеді.  

Қарағанды облысының Осакаровка ауданын-
дағы қазақстандық зауыт – неміс зауытының бір-
шама кеңейтілген нақ көшірмесі болып табыла-
ды. Барлық шаруашылық – орналасатын жерінен 
бастап, жылқылар мен қызметкерлерді үйретуге  
дейін тікелей Рудольф Шторхтың тәсілімен 
жүргізіледі. зауытта 150-ден астам адам еңбек 
етеді.

Осыған ұқсас өнімді шығаратын еуропалық 
өндірушілерге қарағанда қарағандылық зауыттың 
айтарлықтай басымдығы бар және бұл салада 
дамудың әлеуеті өте зор. Мұны Қазақстанның 
географиясы да, климат жағдайы да, азық база-
сы да дәлелдей түседі. Малды қорада бағумен 
шектелетін еуропалық жылқы зауыттарына қара-
ғанда біздің жылқылар өзіне тән табиғи ортада 
мекендейді, бұл айқын басымдық және жылқы 
бағуға әрі бие сүтін өте жоғары сапада алуға зор 
септігін тигізеді.

«еуразияинвест лтД» компаниясының менші-
гіндегі зауыттың үлесіне 25 мың гектар жайылым 
жер тиесілі. Осыншама кең жерде биелер жыл 
бойы қажетті жемдік қорын жинақтап, жеке база-
ны қалыптастыруға септігін тигізеді. 1,5 мың бие 
тәулігіне 2,5 мың тонна сүт береді және осының 
арқасында жоғары сапалы сублимацияланған 
бие сүтінің бір жылдағы мөлшері 30 мың тоннаға 
дейін жетеді. неміс технологиясын енгізу өндіріс 
көлемінің жоғары көрсеткішіне жетуге ғана емес, 
шығарылатын өнімнің жоғары сапасын бақылауда 
ұстауға да мүмкіндік береді.

Саумалды дәрі-дәрмек пен ұнтақ күйінде да-
йындау экспорт үшін пайдалы. Ал, саумал экс-
порты мұнайға қарағанда 5-6 есе көп пайда бе-
руге қабілетті. өйткені, фармацевтикалық және 
косметологиялық өнеркәсіптерде пайдаланыла-
тын құрғақ саумалға еуропа елдерінде сұраныс 
жоғары. кәрі құрлықта құтыдағы қымыздың литрі 
шамамен 7-8 еуро болса, құрғақ саумалдың келісі 
20-25 еуро тұрады. Ал, дәрі-дәрумен бағытын-
дағы өнімнің құны  әлдеқайда  қымбатырақ.  Де-
мек, құрғақ саумалға құрақ ұша ұмтылатын елдер-
мен келісім жүргізе отырып, өнімді экспорттауға 
жол ашқан дұрыс болмақ. Экспорт тақырыбына 
төменде арнайы тоқталамыз.

оТАНДЫҚ өНІМ АҚШ ПЕН ҚЫТАЙ 
НАРЫғЫНА ҚАШАН ШЫғАДЫ?

АҚШ, БАӘ, Қытай, Ресей, Оман, Бахрейн, 
Сауд Арабиясы мен еуропалық елдер сияқты 
ірі әлемдік нарықтар бүгінде Қазақстанның бұл 
бірегей өніміне қызығушылық танытып келеді. 
Әлемдік нарықтың назарын аударып отырған 
отандық өнім 2015 жылдан бері  «еуразияинвест 
лтД» компаниясының Қарағанды облысындағы 
«Saumal» брендін шығаратын зауытында жаса-
лады. өткен жылы экспорт көлемі отыз мың тон-
наны құрады. Бірақ, бұл тек басы ғана. Себебі, 
қазақстандық өнімнің әлемдік нарыққа енуіне 
бірнеше мүмкіндіктер туып отыр. 

Біреудің қаңсығын таңсық көріп, алып 
сатарлықпен кәсіп дөңгелеткеннің ғұмыры ұзақ 
болмастығын нарық заңы әлдеқашан дәлелдеп 
берді. заман ағымын аңғара білген, ата кәсіпті 
түлетіп, өркениет көшіне ілестіре білген ат 
төбеліндей болсын кәсіпкерлердің еңсе көтеруі 
қуанарлық жағдай. Аталмыш кәсіпорынның 
құрылысы 2014 жылы Қарағанды облысындағы 
Осакаров ауданының Қиыр ауылдық округінде 
басталған. Жобаның құны 1,4 млрд теңгені құра-
ды. Германияның заманауи технологиясымен 
жабдықталған әлемдегі ең ірі бие сүтін сублима-
циялау зауыты 2015 жылы өз жұмысын бастады. 
Бүгінгі таңда сүтті кептіру үшін компанияға тиесілі 
1,5 мың биеден бөлек, жақын маңдағы шаруа 
қожалықтарынан да сүт алынады. кәсіпорын-
ның өндіріс көлемі ауқымды. Жабдықтар биені 
уақытылы саууға да, автоматтандырылған 
жүйе сүтті сублимациялауға да қауқарлы және 
кәсіпорынды сүтпен қамту да жүйелі жолға 

қойылған. тек өнімді экспорттауда ғана сұрақтар 
туындайтындығы жасырын емес.

Бастапқыда компанияның өнімі Қытай 
нарығына бағытталды. Аспан асты елінде құр-
ғақ саумалға сұраныс жоғары. Әсіресе, фар-
мацевтикалық компаниялардың қызығушылығы 
зор. Бірақ, келіссөздер бірнеше жылға созыл-
са да, қытайлық әріптестер тоқ етерін айтуға  
асығар  емес. келіссөздер әлі де жалғасып келеді. 
Бюрократиялық тосқауылдар жойылмаса да, 
қытайлық сатып алушылар үшін құрғақ саумалды 
сатып алудың бірден-бір жолы «Қорғас» кедендік 
бекеті арқылы ғана жүзеге асады. 

Отандық өнімнің экспортталу аясын кеңейтуде 
гонконгтық нарыққа артылған үміт зор. егер Гон-
конг нарығына жол ашылса, ол бүкіл Қытай бо-
йынша тұтыну орталығына айналады. Осыған орай 
«еуразияинвест лтД» компаниясы мамыр айында 
ұнтақтың алғашқы партиясын Гонконгтың Салауат-
ты өнімдер одағына жібереді.

Қазақстандық кәсіпорын өнімді нарыққа шы-
ғару үшін Қытайға ғана иек артып отырған жоқ. 
Құрғақ саумал басқа да нарықтарға еніп жатыр. 
Жақында Ресейдің «Мираторг» дүкендер желісі-
нің сөрелерінде отандық өнім пайда болды. Со-

нымен қатар, Мәскеудегі «Globus Gourmet» дүкен-
дер желісімен де келіссөздер жалғасуда. 

2019 жылдың қаңтарында Берлинде өткен 
дәстүрлі «Жасыл апта» көрмесінде «еуразияин-
вест лтД» компаниясының өкілдері неміс әріп-
тестерімен өзара ынтымақтастықта жұмыс жасау 
туралы келісімге келді.

естеріңізге сала кетейік, қазақстандық зауыт-
тың ашылуы Ғалымжан Мейрамбековтің Баден-
Вюртембергтегі «Kurgestüt Hoher Odenwald» ша-
руа қожалығының қожайыны Ганс Цольманмен 
танысуымен тікелей байланысты екенін жоғарыда 
айттық. Ганстің 450 гектар жайылымында 400 
жылқы ұсталады. Сонымен бірге, құрғақ бие 
сүтін шығаратын зауыты бар. Ал, біз тілге тиек 
етіп отырған сублимация технологиясының ав-
торы да дәл осы Ганс Цольман. Қазақстандық за-
уытты заманауи құралдармен жабдықтау Ганстің 
басшылығымен жүзеге асқанын да айта кеткеніміз 
абзал. тағы бір айта кетерлігі, «Қымызды немістер 
патенттеп алған» деген алып қашпа әңгімені де 
Ганс Цольман жоққа шығарады.

«Жалпы, еуропада қазірде отыздан астам 
компания құрғақ бие сүтін өндірумен айналыса-
ды. Бірақ, соңғы уақытта олар сұраныстың өсуіне 

байланысты туған қиындықтарды жеңе алма-
ды. Сондықтан бізбен ынтымақтастық орнатуға 
қызығушылық бар. Германиялық өндірушілермен 
қарым-қатынасты нығайту мәселелерінде бізге 
Қазақстанның Германиядағы елшісі Болат нүсіпов 
көмектеседі», – деп түсіндіреді Ғалымжан Мей-
рамбеков.

Бүгінде «еуразияинвест лтД» компаниясы   
АҚШ нарығында жақсы перспективаларды көр-
сетуде. 2019 жылы наурызда калифорниядағы  
Анахайм қаласында  дәстүрлі  «Natural Products  
Expo West» табиғи өнімдердің көрмесі өтті. Мұнда 
жыл сайын «жасыл» тақырыпқа – табиғи азық-түлік 
пен киім-кешектен косметикалық бұйымдарға 
дейін тауарлардың кең ассортименті қойылды. 
көрмеге «Saumal» брендімен бірге Ғалымжан 
Мейрамбеков те қатысты.

«Natural Products Expo West» көрмесінің 
мақсаты – өндірушілер мен сауда желілер ара-
сында байланыс орнату. Былтырғы жылы форум-
да әлемнің 300 компаниясының 500 өкілі бой 
көрсетті. көрмеде қазақстандық өнімге қызығу-
шылық зор болды. 

«екі америкалық  компания  біздің  өнімге  тап-
сырыс берді. Қазір біз партияны АҚШ нарығының 
талаптарына сәйкес келетін ағылшын тіліндегі зат-
тық таңбалармен таңбалаймыз. Ағымдағы жыл-
дың үшінші тоқсанында «Saumal» американдық 
дүкендердің сөрелерінде тұратынына сенеміз. 
Штаттарға қатысты барлық құжат мәселелері 
Қытаймен салыстырғанда әлдеқайда жылдам 
шешілетінін айта аламын. Ал, «Saumet» – құрғақ 
бие сүтін берудің жаңа форматы әрі сатылымдағы 
тың серпіліс бола алады. Бұл ішінде ұнтағы бар 
капсула. тасымалдау әрі ішке қабылдау үшін 
ауыз қуысына ыңғайлы етіп жасалған. Ұсынылған 
тәуліктік доза – екі капсула. тіпті, сұйық сүт ішіп 
үйренбеген адамға да қабылдауға болады», – 
дейді Ғалымжан Мейрамбеков.

«Saumal» бренді алты ай көлемінде АҚШ-
тағы ең ірі «Amazon» интернет-дүкені арқылы 
сатылымға шықты.  Алғашқы  қадамнан-ақ оны 
саудалаушылар нәтиже көре бастады. Жаңа өнім 
сатып алушылардың қызығушылығы арта түскені-
мен қоймай, сатудың диаграммалық  көрсеткіші  
де өсе түскен. 

Сондай-ақ, іске асыруда ешқандай кедергі  
жоқ. Мысалы, таяу Шығыс елдеріне тамақ экс-
порттау үшін халал сертификаты қажет. АҚШ 
нарығы ондай талаптардан ада. ең басты-
сы, өнім табиғи әрі таза болуы шарт. Сұраныс 
тұтынушылардың биологиялық белсенді өнім-
дерге, яғни суперфуд деп аталатын өнімдерге  де-
ген қызығушылықтарының арту деңгейін анық-
тайды. «Saumal» осы талаптарға сәйкес келеді 
және өз қасиетін ұзақ уақытқа дейін сақтай алады. 
Дайындалуы да оңай әрі қоректік құндылығы аса 
жоғары. 

«еуразияинвест лтД» компаниясының үлкен 
даму жоспарлары бар. Дамудың негізі кептіріл-
ген бие сүті өндірісінің көлемін ұлғайту ғана емес, 
өнімнің жаңа түрі – кептірілген түйе сүтімен де  
байланысты. 

«Saubota» брендін шығару науқаны басталды. 
Қазіргі уақытта кәсіпорын тек бір ғана түйе сүтін 
жеткізуші «Дәулет – Бекет» шаруашылығымен 
бірлесіп жұмыс істеуде. Бірақ, алдағы уақытта сату 
көлемінің өсуімен түйе шаруашылығы дамыған 
Маңғыстау, Қызылорда, Атырау облыстары қам-
тылатын болады. 

Рас, әлемдік нарықта түйе сүті бие сүтіне 
қарағанда әлдеқайда танымал. Оны көптеген шет 
мемлекеттер, соның ішінде таяу Шығыс пен еуро-
па елдері сатып алады. АҚШ-та да сұраныс бар. 

ТоБЫҚТАЙ ТҮЙІН

Қазақ даласында қымызды өндіріс жолы-
мен өңдеп, арнайы құтыларға жауып шығару 
бұрын-соңды болмағаны белгілі. Қазақстан өз 
тәуелсіздігін алып, кәсіпкерлікке жол ашылған-
нан бері қазақ кәсіпкерлері де бизнестегі  мүм-
кіндіктерін кеңінен пайдаланып жүр. Ол бірінші 
кезекте мемлекетіміздің шағын және орта кәсіпті 
дамытуға баса назар аударғандығының нәтижесі.  
Ал, сол саумалды ұнтақ күйінде шығару – тың әрі 
құптарлық  бастама.  өйткені, Бүкіләлемдік банктің  
аграрлық мәселелер бойынша кеңесші-маманы, 
экономика  ғылымының  кандидаты Айтуған 
Мұқашевтің айтуынша, біздің жазық даламыздың 
шексіз кеңістігінде жүрген жылқылар сол милли-
он еуро мен доллардың нақ өзі. неге десеңіз, бір 
тонна мұнайды өндіру, сондай көлемдегі саумал 
өндірісіне қарағанда мемлекетке үш есе қымбат-
қа түседі, ал сусыннан пайда мұнайға қарағанда 
бес-алты есеге көп болуы мүмкін.

иә, әлемдік нарықта қазақстандық бренд қа-
лыптастыру – ел болып шаңырақ көтергелі күн 
тәртібіндегі ең өзекті мәселелердің бірі. Сыртқы 
нарық пен ішкі нарық – тұтастай бір механизм. Ал, 
«Saumal» брендін дамыту стратегиялық жоспарын 
жүзеге асырудың Қазақстанға берері мол. Әсіресе, 
ауыл шаруашылығы саласының дамуына оң әсерін 
тигізеді. Былтырғы жылдың көрсеткішіне сенсек, 
еліміздегі жылқы саны 2,4 млн басты құрайды. 
Бұл, әрине, жылқының отаны саналатын Қазақ-
стан үшін ұятты жағдай. егер «Saumal» әлемдік 
нарықты толықтай жаулап алса, еліміздегі шаруа 
қожалықтарының да жылқы өсіруге деген ынта-
лары артатыны анық. Сөйтіп, республикамыздың 
экономикасы табиғи ресурстарға байланып қа-
луының алдын алуына да үлесін қосады.

Қарағанды облысының Осакаровка ауданындағы қазақстандық зауыт – неміс зауытының 
біршама кеңейтілген нақ көшірмесі. «еуразияИнвест лТД» компаниясының меншігіндегі зауыттың
үлесіне 25 мың гектар жайылым жер тиесілі. 1,5 мыңнан аса бие тәулігіне 2,5 мың тонна сүт 
береді және сублимацияланған бие сүтінің бір жылдағы мөлшері 30 мың тоннаға дейін жетеді.

«еуразияИнвест лТД» компаниясының өнімдеріне қатысты 
сұрақтарыңыз болса, хабарласыңыздар: 

+ 7 [7172] 92 55 54 [Нұр-Сұлтан], + 7 [727] 220 80 68 [Алматы], + 7 [499] 250 40 00 
[Мәскеу, Ресей Федерациясы], + 7 [701] 098 57 83 [Whatsapp]

Абайға дейін де, Абай тұсында да қазақ 
ақындары «ұлт» деген сөзді қолданбаған. Бұл – 
Алаш зиялылары енгізген ұғым. Абайда «қазақ, 
халық, ел, жұрт, алаш, ру» деп айту бар. Былай 
қарағанда, «ұлт туралы Абай не айтты екен» де-
ген сұрақ тууы әбден орынды. Алайда, Абай  
ойларының байыбына зер сала қарасақ, «ұлт» де-
ген сөзді қолданбаса да, Абай «ұлт болу», «ұлтты 
жетілдіру» деген сияқты идеяларды поэзиясын-
да да, прозасында да әдемілеп айта білген. тек 
соны біздерге көре білу, тани білу, түсіне білу ке-
рек сияқты. Ол үшін ең алдымен «Абай тарихқа, 
қазақтың өткені мен өз тұсындағы жағдайына 
қалай қараған, оны қалай түсінген, қалай 
бағалаған» деген мәселеге көңіл бөлген жөн деп 
ойлаймыз. 

Міне, осы тұрғыдан келгенде, Абайдың бәріміз 
жақсы білетін «Біраз сөз қазақтың түбі қайдан 
шыққандығы туралы» еңбегі айрықша мәнге ие. 
Мұнда ол сонау түркі-моңғол бірлігі заманынан 
бастап, қазақтың қалай өзінше ел болған кезіне 
дейінгі ұзақ тарихын қысқаша шолып өткен. 
Осы тұста Абай көне түркі қағанаты, исламның 
келуі, ислам мен ескі діннің күресуі, араласып 
кетуі, Шыңғыс ханның билігі, осы кезде қазақ 
жұртының мемлекеттік мәселеге араласып, Майқы 
бидің Шыңғысты хан көтеруге қатысуы, Жошы 
мен Шағатай мемлекеттері, Алтын Орда, Әмір 
темір патшалығы, Моғолстанның пайда болуы, 
Бабырдың билігі, Қазақ хандығының өмірге келуі, 
міне, осының бәрін айта келіп, мынадай түйін жа-
сайды: «Қазақтың бар қатты өсе бастағаны құба 
қалмақтың жұрты бұзылған соң, осы Сарыарқаға 
орныққан соң ғана болса керек». Демек, бұл 
кезеңде Қазақ хандығы күшейіп, жоңғардан жерін 
азат етіп, дербес ел болып, Қазақ мемлекеті ата-
нып, жан-жағына өзін мойындатқан мемлекет-
ке айналған. Олай болса, қазақ сол заманда-ақ 
ұлт болған деп айта аламыз. Осы жерде мына бір 
мәселеге көңіл аударайық. 

«Ұлт» дегенді қалай түсінеміз? Қазіргі шақта 
«ұлт», «ұлттық», «ұлттық идея» дегенді көбінесе 
этникалық тұрғыда түсініп, қолданып жүрген 
сияқтымыз. Дәл қазіргі кезеңде «ұлт», «ұлттық» 
сөздерін «мемлекет», «мемлекеттік» деген 
мағынада да ұғыну керек тәрізді. егер осы шарт-
пен келсек, «ұлт» дегенді «этникалық ұлт», 
«мемлекеттік ұлт» деп екі мағынада қолдануға бо-
латын сықылды.

Этникалық ұлт дегеніміз – өте ерте заманда 
бір тектес, ортақ тілі, әдет-ғұрпы бар тайпалар-
дан құралған қауым болып шығады. Этникалық 
ұлт қандай жағдайда қалай болса да сақталады. 
Ол басқа бір ұлттың езгісіне түсіп, жан-жаққа бы-
тырап кетсе де этникалық сипатын жоғалтпайды. 
Әлем тарихында мұндай мысалдар көп. ежелгі 
мемлекеттердің бірі пайда болып, бірі жойылып 
кеткенмен, сол мемлекеттерді құраған этникалық 
ұлттар мүлде жоғалып кеткен жоқ. Мысалы, ас-
сирия, күрд, еврей сияқты көне этникалық ұлттар 
ұзақ уақыт бойы қаншама мемлекеттер құрамында 
болғанымен, біздің заманымызға ұлт болып 
сақталып жетті. тіпті, қазіргі еуропа мен Азияның, 
Американың мемлекеттері де бір емес, бірнеше 
этникалық ұлттардан тұрады. Францияда тұрып, 
өзін неміс ұлты, Германияда тұрып, өзін түрік ұлты, 
италияда тұрып, өзін армян ұлты, канадада тұрып, 
өзін украин ұлты санайтын жұрт аз ба?! Бізде де со-
лай ғой. Ал, мемлекеттік ұлт дегеніміз – мемлекетті 
құрған негізгі этникалық ұлт. Ол өз маңайына басқа 
да этностарды топтастыра отырып, бәріне ортақ бір 
саяси-экономикалық, мәдени-әлеуметтік, әскери-
құқықтық жүйесі бар қоғам құрады.

Осы аспектіден келгенде, Абай не дейді? Абай 
сөздерінен байқайтынымыз: қазақтың арғы баба-
лары есте жоқ ескі заманда, сонау түркі-моңғол 
тайпаларының бірлігі кезінде этникалық ұлт болып 
қалыптасқан да, түркі дәуірінде мемлекеттік ұлтқа 
айналған. Бірақ, сол мемлекеттік ұлт мәртебесін 
үнемі сақтап тұра алмаған. Бір мемлекетті екінші 
мемлекет басып алып, оның еркіндігін жоғалтқан 
сайын ұлт та біресе біреуге тәуелді болып, біресе 
өзінше дербес өмір сүріп отырған. Сөйтіп, қазақтың 
өз атымен жеке мемлекет құрып, мемлекеттік ұлт 
болуы Қазақ хандығы тұсына дөп келген. Бұл – 
құба қалмақтың басқыншылығын жойып, қазақ 
ұлтының шарықтаған шағы. Абайдың мына сөзі 
дәл осы бір кезеңді суреттесе керек: «… Рас, – деп 
жазады Абай 39-қара сөзінде, – бұрынғы біздің 
ата-бабаларымыз бұл замандағылардан білімі, 
күтімі, сыпайылығы, тазалығы төмен болған. 
Бірақ, бұл замандағылардан артық екі мінезі бар 
екен… Ол екі мінез қайсы десең, әуелі – ол заман-
да ел басы, топ басы деген кісілер болады екен. 
көш-қонды болса, дау-жанжалды болса, билік 
соларда болады екен. Ол ел басы, топ басылары 
қалай қылса, қалай бітірсе, халықта оны сынамақ, 
бірден-бірге жүргізбек болмайды екен…». 

Міне, Абайдың айтып отырған екі қасиеті 
мемлекеттік ұлт болған жұртқа тән. Алғашқысы 
– халық түгелімен ел басына бағынған, яғни 
мемлекетті басқарған көсемге толық билік бер-
ген. Халық соны тыңдаған, соның бұйрығын 
орындаған. Ал, сол ел басының билігі топ басы-
лары арқылы жүзеге асып отырған. ендеше, ел 
басқарған, басшы болған қайраткер – мемлекеттің 
күшті болуына, халықты бірлікте ұстауға міндетті 
болған. Абай айтқандай, билікті қолына алған 
адам «бұзылмақ түгіл, жетпегеніңді жетілтемін 
деп, жамандығын жасырып, жақсылығын асыра-
мын деп тырысады» екен… Оның бір себебін Абай 
былай түсіндіреді: «Оны (ел басын – С.Қ.) зор 
тұтып, онан соң жақсылары азбайды екен. Бәрі 
өз бауыры, бәрі өз малы болған соң, шыныменен 
жетесінде жоқ болмаса, солардың қамын жемей 

сарбаздарының тағдыры қалай болғанын жақсы 
білгені күмән туғызбайды. Үшіншіден, отарлықтан 
құтылудың жолы тек қана қарулы көтеріліс емес, 
басқа да, яғни халықты бос шығынға ұшыратпай, 
оның білімін көтеріп, елді ғылымға жетілдіріп ба-
рып іске асыруға болады деп түсінген сияқты. (Бұл 
оның гуманистік көзқарасынан туындаса керек). 
Абайдың ойы – Ресейдің құрамында болып-ақ 
халыққа жаппай білім беру мен оны ғылымға 
үйрету арқылы қазақты жаңа сапаға көшіріп, жаңа 
ұлт деңгейіне көтеру болатын. Сол себепті де ол 
орыс тілін, мәдениетін, өнері мен ғылым-білімін 
меңгеруге шақырады.

Абай пікірлеріне сүйене әрі бүгінгі өмірімізге 
қатысты проблемаларды ескере отырып, шарт-
ты түрде болса да мынадай үш нәрсені анықтап, 
айқындап алуға болатын сияқты. Бұлар: ұлт, 
ұлттық идея және ұлттық мүдде. Оларды мүлде 
бөліп тастауға болмайды. Олар бір мақсатқа 
бағытталған біртұтас жүйе. Біз оларға тек анық-
тама беруге ұмтылып отырмыз. 

Біріншісі – ұлт. Біз қазіргі кезеңде мем-
лекеттігімізді қайтарып, мемлекеттік ұлт ретінде 
қалыптасып жатырмыз. Демек, біз енді ұлт дегенді 
тек этникалық, яғни этнос деген ұғымда ғана емес, 
мемлекет деген мағынада да түсініп, қолдануға 
мүмкіндік алып отырмыз. егер халықаралық тер-
минге сәйкестендірсек, этникалық ұлт дегеніміз 
– «этнос», ал мемлекеттік ұлт дегеніміз – «нация» 
деген ұғымдарды беретін сияқты көрінеді. егер со-
лай болса, «ұлттық» атты мәртебесі бар мекеме-
лер этникалық емес, мемлекеттік деген мағынаны 
бермек. Мәселен, «ұлттық кітапхана» деген – тек 
бір ғана ұлттың кітапханасы деген сөз емес қой. 
Сол сияқты «ұлттық университет», «ұлттық инсти-
тут», «ұлттық академия» дегендер де этникалық 
мағынаны білдірмесе керек. Осындағы «ұлттық» 
деген мәртебе мекемелерге қазақ халқының 
қайтадан құрып жатқан мемлекеті беріп отыр емес 
пе? ендеше, осы мемлекеттің негізі саналатын 
қазақ ұлты өзінің этникалық сипатын сақтай оты-
рып, мемлекеттік ұлтқа айналуда деп айтуға бола-
ды. 

екіншісі – ұлттық идея. Осы идеяны жүзеге асы-
ру – орасан еңбек пен төзімділікті, ұзақ уақытты 
талап етеді. тәуелсіздікті сақтаудың шарттары көп. 
Олардың ең бастылары, әрине, елбасы  нұрсұлтан 
назарбаевтың мейлінше салиқалы жүргізген 
сыртқы және ішкі саясаты. Содан соң – қазақ 
халқының ауыз бірлігі мен ұлттық менталитеті 
(меймандостығы, қанағатшылдығы, тәубешілдігі, 
төзімділігі, т.т.). нұрсұлтан назарбаев кезінде та-
раз университетіндегі кездесуде ұлттық идея ту-
ралы қадап тұрып, өте дәл айтты: «Біздің ұлттық 
идеямыз – тәуелсіздік, тәуелсіздікті сақтап қалу 
және ұлттың дәрежесін көтеру… ендігі ең қастерлі 
міндетіміз – тәуелсіздікті жариялап алу бар да, сол 
тәуелсіздікті сақтап, баянды ету. өз мемлекеттігін, 
өз жер аумағын сақтап қалған мемлекет қана нағыз 
мемлекет болады. Осы үш мәселе төңірегінде түпкі 
идеямыз болуы керек». 

Үшіншісі – ұлттық мүдде. Бұл бүгінгі тіршілік 
пен келешек өмірдің қажеттіліктерінен туындай-
ды. Сол себепті мұнда этникалық та, мемлекеттік 
те мүдде қатар жүреді. Себебі, біз енді Адам-
зат өркениетінен қалмауға тиіспіз. Оның озық 
ойлары мен жетістіктерін түгел игеріп, пай-
далана білуіміз керек. Бұл үшін ең әуелі қазақ 
ұлтын жаңа дәрежеге көтеру керек. енді қазақ 
– дала халқы емес, қала ұлты болып, бүтіндей 
аграрлықтан гөрі индустриялық мемлекет құруға 
міндетті. Қазіргі мемлекетімізде осы бағытта үлкен 
бағдарлама жасалып, Президент те, Үкімет те 
елдің индустриялық-инновациялық даму жолына 
түсуін қатты қадағалап отыруы – ұлттық  мүддені 
көздегендік. 

ендігі тағы бір үлкен мүдде – Қазақстанды 
ұлттық мемлекет ету. Бүкіл өркениетті елдер 
бастапқыда ұлттық мемлекет болып құрылған 
және сол этникалық ұлт негізіндегі мемлекет болып 
дамып келе жатыр. (Англия, Германия, Франция, 
италия, Бельгия, Ресей, т.б. алсаңыз да, ішінде 
қаншама этнос көп болса да, өздерінің этникалық 
ұлт ретіндегі мемлекеттігін сақтауда). Ұлттық си-
патта құрылған мемлекет тек ерте заманда ғана 
болатын құбылыс емес. ХХ ғасырда азаттық алған 
Азия мен Африкадағы халықтардың көбісі ұлттық 
мемлекет құрғаны мәлім. екінші дүниежүзілік 
соғыстан кейін қайта құрылған израиль мемлекеті 
де таза ұлттық негізде пайда болды емес пе?! Олай 
болса, бүгінгі заманда ұлттық мемлекет болмай-
ды деп айтуға болмас. Ұлттық мемлекет тек бір 
ғана ұлттан тұрмайды. Әлемде бір ғана ұлттан 
тұратын мемлекет кемде-кем. Әсіресе, үлкен және  
дамыған мемлекеттерде көптеген ұлт өкілдері 
тұрады, бірақ сол мемлекеттер ұлттық мемлекет 
болып саналады.

Олар бұл мәселеде бізге үлгі бола қоймас. 
Құдайға шүкір, Қазақстанның байырғы жұрты 
– қазақ  халқы  «мың  өліп, мың  тірілсе  де»,  
этникалық ұлт сипатын жоғалтқан жоқ. Қазір 
мемлекет құрып, мемлекеттік ұлт ретінде жер-
жаһанға танылып жатыр. Сондықтан, алдағы бас-
ты мүддеміздің бірі – Қазақстанды ұлттық мем-
лекетке айналдыру. Бірақ, бұл – бізде тұратын 
басқа этностардың мүддесін жоққа шығару емес, 
керісінше, солармен бірлесе, жұптаса отырып 
істелетін міндет. Ұлттық мүддені жүзеге асыру – 
өркениетті, демократиялық жолдармен келісімді 
іс-шаралар болмақ. Бұл істе мемлекеттік саясатпен 
қатар ғылым мен әдебиеттің, өнер мен мәдениеттің 
де рөлі үлкен. Олар ұлтқа, ұлттық идеяға, ұлт 
мүддесіне, қоғамға қызмет етуге тиіс.

Міне, Абайды ұлттық идея тұрғысы нан 
оқығанда туған ойлар осылар.

АБАЙ 
ЖӘНЕ 

ҰЛТТЫҚ ИДЕЯ

«Абай және ұлттық идея» деген тіркес тосындау естілуі 
мүмкін. Себебі, Абай лексиконында «ұлт» деген сөз жоқ 
және «ұлттық идея» деген ұғым біз үшін тым соны, ол  

бүгінгі таңда жиі айтылып, талқыланып жүр әрі түрлі 
мағынада қолданылуда. Бірақ, Абай сияқты кемеңгердің 
даналығы да сонда: ол – әрқашан заманауи.

қайтеді?». Мұның бәрі мемлекеттік ұлтты сақтау 
мен күшейтуге бағытталған.

Абайдың айтып отырған екінші қасиеті – 
қазақ жеке мемлекет болғанда ешкімге намы-
сын жібермеуші еді, елдің бірлігі күшті еді. Аруақ 
шақырып, мемлекетті қорғауға барлық қазақ күш 
салушы еді деген идея. «…кәнеки, енді осы екі 
мінез қайда бар? Бұлар да арлылық, намыстылық, 
табандылықтан келеді. …Бұлардан айырылдық!» 
дейді Абай. неге айырылдық? Орыстан жеңіліп, 
мемлекеттен айырылған соң, мемлекеттік ұлт та өз 
мәртебесі мен сипатынан ада болды. Абай тұсында 
мемлекеттігіміз де, ұлттығымыз да тәуелділікке 
түсті. Қазақ өз тағдырын өзі шешуден қалды. 
өзгеге бодан болған жұрттың этникалық ұлт 
ретіндегі мінез-құлқы да, іс-әрекеті де, ой-арманы 
да басқаша болды.

Бас-басына би болған өңкей қиқым,
Мінеки бұзған жоқ па елдің сыйқын?
өздеріңді түзелер дей алмаймын,
өз қолыңнан кеткен соң енді ырқың. 
«ырқың өз қолыңнан кетті» дегені Абайдың 

тікелей қазақ мемлекетінің жойылғанын, қазақ 
енді дербес ұлт ретінде жоқ екенін, енді ешнәрсені 
өз еркімен істей алмайтынын айтып отырғаны 
күмәнсіз.

Абайды қатты қинаған ендігі мәселе – қалай 
қазақты бұрынғы мемлекеттік ұлт қалпына келтіру 

болды. Оның жолын іздеді. Сынады, мысқылдады, 
білімге шақырды, ақыл айтты, күлдірді, ашу-
ландырды… Болмаған соң мынандай ойға келді: 
«Қазаққа ақыл берем, түзеймін деп қам жеген 
адамға екі түрлі нәрсе керек… Әуелі – бек зор 
өкімет, жарлық қолында бар кісі керек… екінші 
– ол адам есепсіз бай боларға керек». Абайдың 
«қазақты түзеймін» деп отырғаны – сөз жоқ, 
ұлттығын қалпына келтіру деген ниет. Әрине, ол 
үшін қазақтың мемлекетін қайта құру керек. Бірақ, 
Абай «қазақты түзету» үшін оның мемлекеттігін 
қайтару қажет деп ашық айтпайды. Әлбетте, ол 
орталыққа қарсы қару алып, күресуге де шақырып 
отырған жоқ. Мұның бірнеше себебі болуы 
мүмкін. Біріншіден, Абай заманында отаршылдық 
жүйе әлі керегесі сөгілмей, күшейіп тұрған-ды. 
тіпті, орталыққа қарсы қару алып күрескен кейбір 
елдердің қаншалықты шығынға ұшырап, көсемдері 
жер аударылып, азап шеккенін Абай оқып та, көріп 
те білген. екіншіден, Абай Ресей империясына 
қарсы қару алып күрескен кенесары хан мен оның 

СЕЙІТ ҚАСҚАБАСов
ҚАзАҚСтАн ҰлттыҚ ҒылыМ АкАДеМиЯСының АкАДеМиГі, МеМлекеттік СыйлыҚтың лАуРеАты

А
БА

й
 Ж

Ә
н

е 
Ұ

л
Д

А
Ры

 А
Қ

ы
л

БА
й

 (
С

О
л

 Ж
А

Қ
тА

) 
М

ен
 т

Ұ
РА

ҒҰ
л

 (
О

ң
 Ж

А
Қ

тА
)

Биыл Абай Құнанбайұлының туғанына 175 жыл толады. Халқы мыздың ұлы перзентінің 
мерейтойын лайықты атап өту үшін ар найы құрылған комиссия дайын  дық жұмыстарын бастап 
кетті. Мемлекет көлемінде және халық аралық деңгейде ауқымды іс-шаралар ұйымдастыру 
жоспарланып отыр. Бірақ, мұның бәрі той тойлау үшін емес, ой-өрісімізді кеңейтіп, рухани 
тұрғыдан дамуы мыз үшін өткізілмек.
Абай Құнанбайұлы ғұлама, ойшыл, ақын, ағартушы, ұлттың жаңа әдебиетінің негізін қалаушы, 
аудармашы, композитор ретінде ел тарихында өшпес із қалдырғаны сөзсіз. Оның өлеңдері мен 
қара сөздерінде ұлт болмысы, бітімі, тұрмысы, тіршілігі, дүниетанымы, мінезі, жаны, діні, ділі, 
тілі, рухы көрініс тауып, кейін Абай әлемі деген бірегей құбылыс ретінде бағаланды.
Өткен жылы Абайдың шығармаларынан үзінді оқу эстафетасы өтті. ләйлім атты оқушы қыз 
ұсынған бұл елдік шараға мен де қатысып, қолдау көрсеттім. Мектеп оқушыларынан ел 
азаматтарына, тіпті әлемдік деңгейдегі танымал тұлғаларға дейін зор қызығушылық танытып, 
лезде іліп әкеткен бұл бастама бірнеше айға ұласты.
Соның арқасында бүкіл Қазақстан Абай мұрасын тағы бір зерделеп шықты. Бұл – Абайға деген 
құрмет әрі ұрпақты тәрбиелеудің тиімді тәсілі. Абай жырларын оқу челленджі биыл, ақын 
мерейтойы тұсында жаңаша жанданады деп сенемін.
елбасы Нұрсұлтан Әбішұлы Назарбаев «Болашаққа бағдар: рухани жаңғыру» атты мақаласында 
қоғамдық сананы қайта түлетудің маңыздылығы туралы айтты. Ұлттық сананы сақтау және 
оны заман талабына бейімдеу мемле кеттік маңызы бар мәселеге айналды. Өйткені, сананы 
жаңғырту арқылы ХХі ғасырда еліміздің тың серпінмен дамуына жол ашамыз.
Осы орайда Абай мұрасының тигізер пайдасы зор деп есептеймін. Ұлы ақынның шығармалары 
бү гін де өзектілігін жоғалтқан жоқ. Абай дың ой-тұжырымдары барша мызға қашанда 
рухани азық бола алады.

(Қазақстан Республикасының Президенті Қасым-Жомарт тоқаевтың «Egemen Qazaqstan» газетінде 
жарияланған «Абай және XXI ғасырдағы Қазақстан» мақаласынан)

ДЕРЕК ПЕН ДӘЙЕК 10,7 МЛН хАЛҚЫ БАР ГРЕКИЯ ПРЕЗИДЕНТІ БоЛЫП САЙЛАНғАН 63 ЖАСТАғЫ ЕКАТЕРИНА САКЕЛЛАРоПУЛУ ЕЛ ТАРИхЫНДАғЫ ТҰңғЫШ ӘЙЕЛ ПРЕЗИДЕНТ АТАНДЫ

ДАғЫСТАН, ЯКУТИЯ, 
ШЕШЕНСТАН...

АЗАТТЫҚ АЛУғА НЕГЕ 
АСЫҚПАЙДЫ?

Ұшқан құстың қанаты, шапқан тұлпардың тұя-
ғы талатын Ресей Федерациясының жер көлемі 
туралы қызықты мәліметтер көп. Мәселен, бүкіл 
бір елдің аумағы 11 сағаттық белдеуге бөлінеді. 
Яғни, калининград қаласында бозарып таң ат-
қанда, қиыр шығыстағы Владивостокта кеш ба-
тады. Сонымен қатар, бұл елдің екі өңірінің (Сібір 
және Қиыр Шығыс федералдық округтері) жері 
жоғарыда айтқан еуропа құрлығынан да үлкен. 
Алайда, көрші ел жерінің 80 пайызын алып жат-
қан осы екі аймақта Жапония астанасы токионың 
тұрғындарынан да аз халық тұрады (токио тұр-
ғындарының саны – 13,7 млн адам).

Міне, Ресей Федерациясы жерінің осындай 
үлкендігі үшін оған қай кезеңде болмасын әңгіме 
айтушылар көп болған. Оның үстіне мемлекеттік 
құрылымы – федерациялық мемлекет. Сондықтан 
оның құрамында ондаған республика өмір сүріп 
келеді.  Олардың  тәуелсіздікке  ұмтылу  жолда-
ры  да әр кезеңде күшпен жанышталды. өткен 
ғасырдың соңында Шешенстан, Дағыстан секілді 
республикалар талай мәрте өз тәуелсіздігін сұра-
ды. тіпті, Ресей мен Шешенстан арасында 
он жылда екі рет соғыс та болды. 

Мәскеу мен Грозныйдың әлеуетін салыс-
тырудың өзі артық. таразы басы тең емес. 
Сондықтан соғыста шешендер үшін азаттық-
тың құны тым жоғары болды. Опат болған 
мыңдаған адам, үйінді астында қалған Гроз-
ный... Ақыры Мәскеу Грозныйды 
алды. Шешендер жеңіліс тапты. 
Сөйтіп,  шешендер азаттық алу 
армандарынан бас тартты. 

кезінде сепаратистер жағында 
соғысқан Ахмат Қадыров кейін 
кремльдің саясатын қолдап шықты. 
Мәскеудің тілін тапқан Қарағандының 
тумасы 2000 жылы аймақ басшысы қыз-
метін атқарушы болып тағайындалды. Со-
дан елде Қадыров әулетінің шексіз билігі 
басталды.

Рас, елде тыныштық орнады. террорлық 
әрекеттер азайды. елдің инфрақұрылымы бір-
тіндеп жақсарды. Ауыл-аймақтар қалпына кел-
тірілді. Грозныйда аспанмен таласқан жаңа 
ғимараттар салынды. Үлкен  мешіттер  бой  кө-
терді. Дегенмен, жыл сайынғы миллиардтаған 
қаржыны Шешенстан өзі тауып отырған жоқ. 
Бұл Мәскеуден бөлінген қомақты дотацияның 
арқасы. Шешенстан экономикасының 90 пайызы 
орталықтан бөлінген ақшаға тәуелді саналады.

Бір ғана Шешенстан емес, Ресей Федерация-
сының құрамындағы Дағыстан да, Саха (Якутия) 
да, Қырым да, Қабардин-Балқария да, Марий 
Эл де Мәскеуден бөлінген ақшаға тәуелді, яғни 
бұл республикалар өз бетімен күн көре алмайды. 
Сондықтан олар азаттық алуды армандамайды, 
жеке отау тігуге ұмтылмайды.

Ресейдің федерациялық мемлекет екендігін 
білетін сыртқы күштер де қаншама жыл оны ыды-
рату мақсатындағы астыртын жұмыстарын жал-
ғастырып келсе де, оған қарап отырған кремль 
жоқ. Қол астындағы республикаларға азаттық 
бермек тұрмақ, 2014  жылы  Мәскеу  украина-
дан Қырымды өз құрамына қосып алды. тіпті, 
айдың-күннің аманында Қырымнан айырылып 
қалған украинаның шығысындағы луганск, До-
нецк облыстары қазір киевтің бас ауруына ай-
налды. 2014 жылдан бері сыртқы күштердің (мы-
салы, кремльдің) ықпалындағы және солардың 
астыртын қолдауына ие болып отырған луганск 
пен Донецк облыстары украинадан бөлініп, өз 
тәуелсіздіктерін жариялап та үлгерді. Қазір саяси 
картада әлемдік  қауымдастық  мойындамаған  
луганск Халық Республикасы мен Донецк Халық 
Республикасы пайда болды.

БАШҚҰРТСТАН МЕН 
ТАТАРСТАНғА 

КРЕМЛЬДІң УЫСЫНАН 
ШЫғУ оңАЙ МА?

Ресей Федерациясының құрамындағы Баш-
құртстан мен татарстан Республикаларының эко-
номикалық әл-ауқаты жоғары. Олар азаттық алса, 
өз күндерін көріп кетер еді. Дербес ел болуға жер 
көлемі де, халық саны да мүмкіндік береді.

татарстанмен көршілес жатқан Башқұртстан 
Ресей өңірлері арасында экономикасы жөнінен 
5-орын алады. өзінің тамаша табиғатымен де 
ерекше  көзге  түседі.  Бұл  елде  12 000  көл  мен  
2 700-ден  астам  өзен  бар.  ел  территориясының  
40 пайыздан астам жерін орман алып жатыр.

Башқұртстанның энергетика мен өндіріс сала-
сы да жыл өткен сайын өркен жайып келеді. елде 
туризмді дамытуға болатын ерекше аймақтардың 
бар екендігі белгілі.

Башқұрт жерінде мұнай қоры мен табиғи газ 
және көмірдің үлкен алабы да бар. Ал, астана-
сы уфа – ресейлік қалалар арасында қарқынды 
дамып келе жатқан мегаполистердің бірі. Ресей 
жеріндегі бизнеске ең қолайлы қала саналады.

Осындай мүмкіндікті тиімді пайдаланса, Баш-
құртстанның да алда алар асуы көп болмақшы. 
Бірақ, бұл елдегі белсенді топ өкілдерінен әзірге 
татарстандағыдай тәуелсіздік жолындағы тол-

қыныс байқалмайды. Олар өз бетінше өмір сүріп 
жатыр. 

4 млн адам мекендеген Башқұртстан үшін 
тәуелсіз ел ретінде өмір сүруге мол мүмкіндіктің 
бар екендігі жасырын емес. Алайда, башқұрттар 
тарапынан тәуелсіздік бағытындағы нақты 
қадамдар жасалмаса да, қазір бұл тақырыптағы 
әңгімелер алыстағы түркияда жиі айтыла бастады. 
Ол бірінші кезекте Мәскеудің боданында қалған 
түркі тілдес елдерге қатысты жағдай. Ал, Ресей 
Федерациясының құрамындағы татарстан, тыва, 
Башқұртстан, Чувашия, Қарашай-Черкес, Саха 
(Якутия) Республикаларында миллиондаған түркі 
тілдес халық тұрады.

Соңғы кездері кейбір ресейлік бұқаралық 
ақпарат құралдары татарстан Республикасының 
тәуелсіздік жолындағы ұмтылысын жиі жария-
лап жүр. Оның үстіне Мәскеу мен Қазан арасында 
татарстан Республикасының мәртебесі жөнінде 
келісім бар. Бұл Ресей Федерациясы құрамындағы 
басқа ешқандай елде жоқ жағдай. Аталған 
келісім бойынша татарстан Республикасы кейбір 
мемлекеттік маңызды мәселелерде бірқатар ар-
тықшылықтарға ие.

Мәселен, татарстан  толыққанды  тәуелсіздік  
алмаса да, Ресей Федерациясынан бөлініп 
шықпаса да, 1990 жылы тәуелсіздік туралы декла-

рациясын жариялады, 1992 жылы консти-
туциясын қабылдады. Ата заңында татар 
тілінің орыс тілімен бірдей мемлекеттік 

мәртебесі тайға таңба басқандай айқын 
көрсетілді.

күні кеше кремль ендігі жерде 
татарстанмен ешқандай келісім 

жасамайтындығын жариялап-
ты. Бұл бодандықтың құрсауындағы мемлекеттің 
бұдан ары ешқайда жылжи алмайтындығын көр-
сетсе керек.

татарстан екі жүз жыл бұрын Ресейдің құра-
мына күштеп кіргізіліп, бүгінде екі ғасыр бойы өз 
тәуелсіздігін ала алмай келеді. Әйтпесе,  бұл  ел-
дің азаттық алып, әлемдік қауымдастықта өз ор-
нын табуына мүмкіндігі өте жоғары.

иә, сарапшылардың да айтуынша, 3,8 мил-
лионнан астам халық тұратын татарстанның 
жеке мемлекет ретінде өз күнін өзі көріп кетуіне 
жағдайы бар. өйткені, қазір татарстан Республи-
касы Ресей Федерациясының өңірлері арасын-
да экономикалық әл-ауқаты жөнінен 6-орында 
келеді.

елдегі мұнай қоры 1 млрд тоннаны құрайды. 
Қазірдің өзінде татарстан территориясында 127 
барланған мұнай қорының орындары бар. 

татарстан тек мұнай қорымен ғана емес, өзінің 
үлкен көмір алабымен де мақтана алады. елде 
барлығы 109 көмір кенішінің болуы да көп нәрсені 
аңғартса керек.

екі мыңға жуық мешіті бар бұл мұсылман елі-
нің басты байлығы ретінде суды да айтсақ болады. 
Мәселен, бүкіл батыс еуропадағы ең ірі өзендер 
– Волга мен кама татар жерін басып өтеді. Бұл 
өзендер елдегі ағын су мәселесінің шешілуіне өз 
септігін тигізеді.

татарстан Республикасындағы осындай мүм-
кіндікті білетін жергілікті белсенді топ өкілдерінің 
тәуелсіздікке ұмтылу жолы да тегін емес екендігі 
түсінікті. Себебі, татарстан – өзін-өзі толық асырай 
алатындай жағдайдағы ел.

Рас, татарлар Ресей Федерациясының өзге де 
субъектілері мен автономиялық республикала-
ры секілді дотацияда отырған жоқ. Ол жалпы ішкі 
өнім бойынша тек елдің еуропалық бөлігіндегі ле-
нинград, Мәскеу облыстары мен Санкт-Петербург, 
Мәскеу қалаларын ғана алдына салады. 

Демек, татарстан өзінің 3,8 миллион халқымен 
жеке мемлекет болса, оның жағдайы Қырғызстан 
немесе тәжікстан секілді ортаазиялық елдерден 
де мықты болар еді. Алайда, бұл Ресей билігінің 
жоғарғы эшелонынан ешқашан қолдау таппайты-
ны айтпаса да түсінікті.

Рас, бұл тақырыпта талай әңгіме көтерілгені-
мен, Мәскеудің берер жауабы біреу ғана: «татар-
стан – алып империяның құрамдас бөлігі». 

Бір жағынан Ресей Федерациясының татар-
стан секілді экономикалық әл-ауқаты жоғары елді 
уысынан шығармай ұстауы да аса тиімді. өйткені, 
бүгін татарстанға ерекше мәртебе берсе, ертең 
экономикасы жақсарған өзге де автономиялық 
республикалар бастапқыда ерекше мәртебе, 
кейіннен тәуелсіздік сұрауы да ғажап емес.

ТоБЫҚТАЙ ТҮЙІН

Әрине, Ресей Федерациясының құрамындағы 
қандай автономиялық республика болмасын өз 
бетінше күнін көріп, өз тәуелсіздігін аңсайтындығы 
белгілі. Алайда, Михаил Горбачевтің бір жылда 
посткеңестік 15 республиканы таратып жібер-
геннен кейін енді кремль бұл мәселені қатаң наза-
рында ұстайды. 

Бірнеше рет тәуелсіздік сұраған Шешенстан-
мен бір келісімге келгенін жоғарыда жаздық. Қазір 
Грозный азаттық туралы ауызын ашпайды. тіпті, 
Рамзан Қадыров Владимир Путинге шаң жуыт-
пайды. 

кремльдің татарстанға қарсы ұстанған саясаты 
да белгілі. 

өзге өңірлер дәл осындай мүмкіндік сұраса, 
оған да қатысты жауаптың табылатындығы айтпа-
са да түсінікті. Сөйтіп, өз құрамындағы 22 респуб-
ликаны уысынан шығармауға барын салады. 

АЙБоЛ ҚАРАШЕв
«QAZAQ»-тың ЖАМБыл ОБлыСынДАҒы МенШікті тілШіСі

+7 (705) 396 22 22

«Темір ханшайым» аталып кеткен Ұлыбританияның 
71-ші Премьер-министрі Маргарет Тэтчердің 1991 жылы 
Ресейдің жер көлемі жөнінде: «Мұндай кең-байтақ жер-
де бір ғана мемлекеттің өмір сүруі әділетсіз», – деп айтқан 
пікірін қазір әркім өзінше бағалайды. Бір анығы, Ресей 
Федерациясының жер көлемі – 17,1 млн шаршы метр. 
Салыстырмалы түрде айтар болсақ, Ресей Федерация-
сына сол Маргарет Тэтчердің отаны – Ұлыбританияның 
жетпісі еркін сыйып кетеді. Тіпті, еуропаның 43 мемлекетін 

қоссаңыз, Ресей Федерациясы жер көлемінің 65 пайызын 
ғана құрайды. 

Иә, біздің солтүстіктегі алып көршіміздің құрамында 
Қырымды қосқанда Алтай, Башқұртстан, Мордовия, Та-
тарстан, Хакасия, шешенстан сияқты 22 республика бар. 
Осы республикалардың аз бөлігі ұзақ жылдардан бері өз 
егемендігін аңсап келеді. ғасыр  тарихы бар «Qazaq» газеті 
бүгін Ресей Федерациясындағы тәуелсіздікке ұмтылған 
бірқатар республикаларға тоқталады.

МЕМЛЕКЕТ
ІШІНДЕГІ 

МЕМЛЕКЕТТЕР
РеСей ФеДеРАцИЯСыНың 

ҚҰРАМыНДА 22 РеСПуБлИКА БАР

№ Республика Астанасы Халқы 
*  Әлемдегі 

орны
Жер көлемі, 

км2

*  Әлемдегі 
орны

01 Адыгея Майкоп 453 000 175 
Мальтадан көп 7 792

163
Брунейден 

үлкен

02 Алтай Горно-Алтайск 218 000 191 
Самоадан көп 92 903

109 
Португалиядан 

үлкен

03 Башқұртстан уфа 4 063 000 128 
Оманмен бірдей 142 947

94 
тәжікстанмен 

бірдей

04 Бурятия улан-удэ 984 000 160 
Джибутиден көп 351 334

63 
Германиямен 

бірдей

05 Дағыстан Махачкала 3 063 000 138 
Армениядан көп 50 270

127
Эстониядан 

үлкен

06 ингушетия Магас 488 000 174
Мальтамен бірдей 3 628

166 
Сингапурден 

төрт есе үлкен

07 Қабардин-Балқария нальчик 865 000 161 
кипрден көп 12 470 157 

катардан үлкен

08 Қалмақия Элиста 275 000 186 
Вануатудан көп 74 731 117 

Грузиядан үлкен

09 Қарашай-Шеркесия Шеркесск 466 000 175 
Мальтадан көп 14 277

155 
Черногориядан 

үлкен

10 карелия Петрозаводск 622 000
168 

Черногориямен 
бірдей

180 520
89 

уругвайдан 
үлкен

11 коми Сыктывкар 840 000 162 
кипрмен бірдей 416 774

59 
Жапониядан 

үлкен

12 Марий Эл йошкар-Ола 682 000 169 
Макаодан көп 23 375

146 
Македониямен 

бірдей

13 Мордовия Саранск 805 000 164 
Гайанадан көп 26 128 144 

Гаитимен бірдей

14 Саха (Якутия) Якутск 964 000 160 
Джибутиден көп 3 083 523

08 
Қазақстаннан 

үлкен

15 Солтүстік Осетия – 
Алания Владикавказ 701 000

167 
Черногориядан 

көп
7 987

163
Брунейден 

үлкен

16 татарстан Қазан 3 894 000 129 
Грузиядан көп 67 847 120

литвадан үлкен

17 тыва Қызыл 321 000
183 

исландиямен 
бірдей

168 608 90 
Грекиядан үлкен

18 удмуртия ижевск 1 513 000 152 
косовомен бірдей 42 061

131 
Швейцариядан 

үлкен

19 Хакасия Абакан 537 000
173

Суринаммен 
бірдей

61 569
123 

Хорватиядан 
үлкен

20 Шешенстан Грозный 1 436 000
153 

Бахрейнмен 
бірдей

15 647 154
ливаннан үлкен

21 Чувашия Чебоксары 1 231 000
159 

Маврикиймен 
бірдей

18 343
151

Словениямен 
бірдей

22 * Қырым Симферополь 1 913 000 151
Эстониядан көп 26 081

145
израильден 

үлкен

* Ресей Федерациясының құрамындағы бұл республикалар тәуелсіз болмағандықтан халық саны мен жер көлемінің 
әлемдегі көрсеткіші ресми саналмайды. Олар тәуелсіз ел болғанда осындай орындардан көрінер еді.
* Әлемдік қауымдастық Қырымды Ресей Федерациясының құрамындағы республика ретінде мойындамайды. 

РеСей ФеДеРАцИЯСыНың ҚҰРАМыНДАғы РеСПуБлИКАлАР

Былтыр қыркүйекте Қазақстан үшін спорттың медаль 
көп әкелетін үш түрі – бокс, күрес және ауыр атлетика 
бойынша әлем чемпионаттары өтті. Оның алдында әлем 
біріншілігінің марапатын дзюдошылар сарапқа салған-ды. 

Сондықтан кейбір қорытындыларды шығарып, басталу-
ына жеті айдан аз уақыт қалған Токио Олимпиадасына 
дайындықты саралай беруге болады. «Qazaq» газеті бүгін 
осы тақырыпты қаузайды.

ҚАзАҚСТАНДыҚ БОКСшылАР, 
ПАлуАНДАР, АуыР АТлеТТеР... Әлі БАБыНДА еМеС

АУЫР АТЛЕТИКАНЫң 
АУЫР ЖАғДАЙЫ

өткен үш Олимпиадада Қазақстан қоржынын 
медальмен толтырғандар негізінен зілтеміршілер 
болды. Мәселен, 2012 жылы лондонда күміс, қола 
жүлделерді айтпағанда төрт қазақстандық ауыр 
атлет Олимпиада чемпионы атанды. Дегенмен, 
допинг дауына байланысты ильин де, Подобедо-
ва да, Чиншанло мен Манеза да алтын медальда-
рын Халықаралық олимпиада комитетіне (ХОк) 
қайтарып берді. Сөйтіп, соңғы үшеуінің 2012 
жылғы Олимпиадада, алғашқысының қос бірдей 
Олимпиадада (2008, 2012) көрсеткен жетістіктері 
жоққа шығарылса, біздің ауыр атлеттердің Рио-
де-Жанейрода (2016) жеңіп алған марапаттары 
әзірге өздерінде қалды. «Әзірге» сөзі бұл жағдай-
да артықтау болмас, себебі сол кезде алынған 
допинг-сынамалардың сақталу мерзімі тек 2026 
жылы бітеді, ал оған дейін көп нәрсе өзгеруі 
мүмкін. Яғни, тыйым салынған заттарды анықтау 
әдісі ұдайы жетілдіріліп отырады. 

Сонымен, соңғы Жазғы Олимпиадада қазақ-
стандық ауыр атлеттер бір алтын, бір күміс және 
үш қола медальді жеңіп алды. Сәл кейінірек 
олардың қатарына тағы бір «қола» қосылды, 
ол жүлде «ізін суытпай» допинг қолданғандығы 
ашылып қалған румындық спортшыдан біздің Де-
нис улановқа өтті. Айтпақшы, ол кезде әлгі екеуі 
бірдей ұпай жинаған, ал румындық спортшы жеке 
салмағы төмен болғаны үшін ғана жоғары орынға 
көтерілген еді. Содан ауыр атлеттердің қоржынына 
барлығы 6 медаль (1+1+4) түсті.

Ауыр атлетиканың қазіргі жағдайы расымен 
ауыр. Биыл токиода өтетін Жазғы Олимпиадада 
қазақстандық ауыр атлеттер мүлдем медальсіз 
қалатын түрі бар. Біріншіден, біздің ұлттық құрама 
допингке қарсы ережелерді өрескел бұзушы 
ел ретінде екі олимпиадалық лицензияға  ғана  
үміткер бола алады (бір ер және бір әйел), оның 
өзін жеңіп алу керек. екіншіден, былтыр таиланд-
та аяқталған әлем чемпионатының қорытындысы, 
шындығында, құрамада үлкен сенім артар ешкім-
нің қалмағанын көрсетті. 

Біз үшін сәтсіз аяқталған 2018 жылғы 
Ашхабадтағы (түркіменстан) әлем чемпиона-
тынан кейін ҚР құрамасының жаттықтырушы 
штабы ақталу үшін Халықаралық ауыр атлетика 
федерациясының (IWF) шектеуінен біздің спорт-
шылар жыл бойына халықаралық жарыстарға 
шықпағанын алға тартты. Жақсы, бұл уәжбен де 
келісейік. Бірақ, олардың көбі 2019 жылы да на-
шар көрсеткіштер көрсетті. 

көбіміз әлі де болса біртуар спортшы санап 
жүрген илья ильиннің өзі (96 келіге дейін) екі 
жаттығуды қосқанда Қытайдан шыққан жеңім-
паздан көпке қалып қойды. Жарты центнер! Бұл 
дегеніңіз өте үлкен алшақтық, яғни отандық 
ауыр атлет қос жаттығуда бар болғаны 363 келі 
жинап, 13-ші орынды қанағат тұтты. Сөйтіп, 
кезінде барлық медальдарын қайтарып алған 
Халықаралық ауыр атлетика федерациясына өз 
күшімен екі дүркін Олимпиада чемпионы болға-
нын дәлелдей алмады. тіпті, мұндай  көрсеткіш-
пен токио Олимпиадасында үздік ондыққа кіру 
былай тұрсын, Олимпиадаға барудың өзі мүмкін 
емес.

Қазіргі Олимпиада чемпионы ниджат Рахи-
мов (81 келіге дейін) соңғы біріншілікте тек 17-ші 
орынға тұрақтады, бұған қоса жүлдегерлер одан 
қырық келіге артық көтерді. Бұл да айтарлықтай 
көп көрсеткіш. Алты айдың ішінде одан жоғары 
нәтижені күтудің өзі артық болар.

Бәсекелестік деңгейі анағұрлым төмен болған 
олимпиадалық емес санатта жарысқа шыққанның 
өзінде Денис уланов (87 келіге дейін) әрең деген-
де 10-шы орынға ілікті. 

иә, ильин де, Рахимов пен уланов та ерлер 
құрамасының бүгінгі көшбасшылары саналады. 
өкінішке қарай, мұндай көрсеткішпен медальдің 
ауылы тым алыста...

зульфия Чиншанло да әбден көңіл қалдырды. 
Ашхабадтағы 5-ші орынды 4-ке ауыстырып, 
жүлдегерлер қатарынан көріне алмады. Әрі бұл 
біріншілікте Ашхабадта топ жарған таиландтық 
ауыр атлет пен зульфияның алдына шығып кет-
кен румын қызы болған жоқ. Яғни, сипаттай су-
реттер болсақ, оның алдынан тек «жасыл түс» 
жанып тұрды, алайда ол қос қытайлық қыздан да 
(айтарлықтай көп көлемде), Филиппин қызынан 
да жеңіліп қалды. Сөйтіп, өз мүмкіндігін жіберіп 
алды. 

Қазақстанға жалғыз медаль – күміс жүлдені 
жас спортшы Юрий Сон әкелді. Бірақ, 20 жасар 
зілтемірші олимпиадалық емес санатта шықты 
(55 келіге дейін). Ол анағұрлым ауыр салмақ 
түріне өте алады (61 келіге дейін). Ол үшін қос 
жаттығуда 300 келіден артық көтере алу керек. 
Ал, оның көрсеткіші 266 келіге тең, бұл сол ӘЧ-да 
қойылған ұлттық рекорд. «Алты айда Юрий қазіргі 
көрсеткішіне тағы отыздан астам келі қоса алады» 
дегенге үміттену – асыра оптимистік көзқарас бо-
лар еді.  

МЕДАЛЬ КөП, 
ЧЕМПИоН ЖАЛғЫЗ

Спорт сүйер қауымға ерлер боксында салмақ 
дәрежесінің саны 10-нан 8-ге түсіп кеткені мәлім 
және екатеринбургтегі (Ресей) әлем чемпиона-
ты жаңа форматта өткен бірінші ірі халықаралық 
турнир болды. Қазақстан құрамасы бұдан аса 
зардап шеге қойған жоқ, себебі қысқартулар 
жеңіл салмақтағыларға ғана қатысты болды, ал 

ол салмақтар бойынша біздің боксшылар соңғы  
жылдары жарқырап жүрген жоқ. 

Отандық боксшылардың әлем чемпионатын-
да көрсеткен өнері екі түрлі әсер қалдырды. Бір 
жағынан қарағанда сегіз қазақстандықтың ішінен 
алтауы жартылай финалға жетіп, сол арқылы 
жүлделі орындарды алды. Ал, өзбекстаннан бұл 
кезеңге бес, Ресейден төрт, кубадан үш спортшы 
ғана жетті. екінші жағынан алғанда турнир кестесі 
қазақстандықтарға оң ықпал еткенін айтпасқа 
болмайды: жартылай финалға барар жолда тек 
олардың екеуіне ғана жетекші құрама өкілдерімен 
шаршы алаңға шығуға тура келді және олардың 
екеуі де жеңіліп қалды: Қайрат ералиев (57 келіге 
дейін) – өзбектен, закир Сафиуллин (63 келіге 
дейін) – кубалықтан.

Жартылай финалда біздің төрт боксшы бірден 
артта қалды. Жарайды, Василий левит (91 келіге 
дейін) мүмкін астыртын әрекеттердің құрбаны 
болған шығар – оның эквадорлықпен жекпе-
жегінің нәтижесі қатты күмән туғызған еді. Алай-
да, Сәкен Бибосынов (52 келіге дейін) және 
тұрсынбай Құлахмет (75 келіге дейін) сәйкесінше 
үндіс және филиппиндіктен сөзсіз жеңіліп қалды. 
Әрі соңғылары артынан алтын медаль үшін болған 
жекпе-жектерде қарсыластарына жол берді. 
Ашығын айтқанда, үлкен үміт күттірген Абылай-
хан Жүсіпов те (69 келіге дейін) таңқалдыра ал-
мады, ол осы салмақта соңғы екі Олимпиадада 
алтын медаль иеленген Серік Сәпиев пен Данияр 
елеусіновтің орнын басады деген жорамал болған 
еді.  Айтпақшы, левит жекпе-жегі бұрмаланып  
кетсе де, ол сырт көзге сенімсіздеу көрінді. 

Осылайша, жартылай финал кезеңін тек екі 
қазақстандық қана бағындырды. Олардың бірі 
Қамшыбек Қонқабаев (91 келіден жоғары) 
жүлдесі үшін тіпті «күрескен» де жоқ, себебі оның 
қарсыласы рингке шықпай қалды. Ал, Бекзат 
нұрдәулетов болса (81 келіге дейін) шындығында 
бәрін таңқалдырды. 

иә, оған қарсы тұрған олимпиадалық «алтын-
ның» иегері және өткен төрт ӘЧ-ның жеңімпазы, 

кубалық Хулио ла крус өз-өзіне деген шектен 
тыс сенімділігі мен кербездігін көрсетті, сол үшін 
сыбағасын да алды. Алайда, бұл біздің боксшы-
ның еңбегін мүлде кемітпейді. Оның үстіне келесі 
күні, финалда ол өзбекті еш күмәнсіз жеңді. 

турнирді тағы бір қазақ-өзбек жекпе-жегі 
аяқтады. 91 келіден жоғары салмақта жұды-
рықтасатын жерлесіміз Қамшыбек Қонқабаев 
финалдық бәсекеде өзбекстандық Баходир  Джа-
лоловпен күш сынасты. екінші рет. егер 2017 
жылғы біріншілікте олардың арасындағы жекпе-
жек жалпы алғанда теңдей болса, ол кезде  қазы-
лар төменгі есеппен Қамшыбекке жеңісті бер-
ген еді, ал бұл жолы өзбектің біздің боксшыдан 
әлдеқайда оқ бойы озық екені көрініп тұрды. 

Джалолов жеңіп алған алтын медаль өзбек-
стан үшін осы  чемпионаттағы үшінші жүлде бол-
ды. Ресей  активінде  де  дәл  соншама  жүлде  
бар.  Ал, Қазақстанда куба секілді жоғары үлгідегі 
жалғыз наградадан ғана бар. Осы төрт құрама 
әлемдік біріншіліктің барлық «алтынын» өзара 
бөлісті. 

екатеринбургтегі турнирде екі ел арасындағы 
ұзаққа созылған қиын қарым-қатынастың салда-
рынан мықты саналатын украиндық боксшылар 
болмағанын да айта кету керек. Сары-көк тудың 
астында өз қаражаты есебімен келген жастар ғана 
ел намысын қорғады.   

Қорытындылай келе бір айта кетерлігі, біздің 
боксшылардың ішінен тек нұрдәулетов қана 
Олимпиада «алтынын» алуға тұрарлық бокс 
көрсете алды. Алайда, оған токиода топты жару 
оңайға соқпайды. Хулио ла крус осыдан сабақ 
алуы мүмкін. Оның жоғары деңгейіне еш күмән 
келтіре алмайсыз. 

Рио-де-Жанейродағы Жазғы Олимпиададан 
қазақстандық боксшылар бір алтын, екі күміс және 
бір қола медаль әкелді. 

Рас, токиода осы нәтиженің қайталануы, ту-
расын айтқанда, ел құрамасы үшін жақсы жетістік 
деуге болатын да шығар. Ал, одан да зор нәтижеге 
үміттенудің өзі артықтау.  

АҚЫРЫН ЖҮРІП, АНЫҚ БАС

2018 жылы күрес бойынша әлем чемпиона-
тында қазақстандықтар үш медаль жеңіп алды, ал 
нұр-Сұлтанда өткен соңғы жарыста жеті жүлдеге 
ие болды. Былай қарасаңыз, өрлеу көзге ұрып 
тұрған секілді. Алайда, тек олимпиадалық салмақ 
дәрежесі есебімен алғанда мақтануға тұрарлық 
ештеңе жоқ: бұрынғысында біздің палуандар 
активінде 1 күміс және 2 қола жүлде болса, қазір 
сәйкесінше 1 және 3. Дегенмен, сол біріншілікте 
олимпиадалық салмақтағы тОП-6 құрамына сегіз 
қазақстандықтың өткені үміт сыйлайды, ал 2018 
жылы мұндай жетістік екі есе кем болған еді. 

Бір өкініштісі, соңғы жиырма жылда бұл спорт 
түрлерінен бізден чемпион шықпады. Осындай 
жағымсыз дәстүр биылғы Олимпиада ойында-
рында да жалғасатын тәрізді. 

Абзалы, әлі де сенім артуға болатын жалғыз 
спортшы – тываның тумасы Артас Санаа болар, 
ол алты жыл бұрын Қазақстан азаматтығын алған 
еді және қазіргі таңда нұрислам Санаев есімімен 
таныс. Сол Артас Санааның қалай нұрислам 
Санаевқа айналғанын былтыр «Qazaq» газетінде 
жазғанымызды көзі қарақты оқырман біледі.

иә, соңғы ӘЧ-да ол ресейлік заур угуевпен бо-
латын финалдық жекпе-жекке жетпей, «қоланы» 
қанағат тұтты. 2018 жылғы чемпионатта ол «ал-
тын» үшін «таласта» сол ресейлікке жол берген-ді. 
Сөйтіп, заур угуев нұр-Сұлтанда чемпион атанған 
еді. Дегенмен, нұрислам Санаевтың әлеуеті еркін 
күрестегі медаль иегері Дәулет ниязбековке 
қарағанда зор.     

Соңғысы «күміс» жүлдені жеңіп алғанымен, 
жартылай финалда теңдей есепті тек бір тосын 
таңғажайыптың арқасында ғана өз пайдасына 
жаратты, ал финалда қарсыласына төтеп бере ал-
мады. Ойсырай ұтылды. Жалпы, оның элиталық 
деңгейдегі қарсыластармен жекпе-жекте бәсекеге 
қабілетсіз екені көрініп тұрады. 

Алтын медаль үшін жекпе-жекке дейін жетіп, 
финалда нұрқожа Қайпанов та қатты жеңіліске 
ұшырады (олимпиадалық емес санатта – 70 келіге 
дейінгі салмақта шықты). Оны тағы да кавказдық 
қарсыласы жеңді. Солай бола тұра, ардагер нияз-
бековке қарағанда ол жасөспірімдер қатарынан 
енді  шығуда, демек әлі де қарқын қоса алады. 
Жас Әлішер ерғалиға (97 келіге дейін) қатысты 
да дәл солай айтуға болады, ол «қолаға» сәл-пәл 
жетпей қалды. Бірақ, олар токиоға дейін тәжірибе 
жинауға үлгере алмайды, олардың пісіп-жетілу 
кезеңі келесі олимпиадалық ойындарда келеді. 

Грек-рим күресі бойынша құрамада жағдай 
бұдан да нашар. Әрине, жазғы Ойындардың бір-
екі медалін жеңуге олар қауқарлы, бірақ «алтын» 
алатындай мықтыны қарастыру қиындау. Ал, 
2016 жылғы Олимпиадада бір күміс жүлдені қоса 
алғанда, үш медальге қол жеткізген, сол арқылы 
осы спорт түрінен Қазақстанның беделін сақтап 
қалған әйелдер командасының деңгейі соңғы  
жылдары айтарлықтай төмендеп кетті. 2017 
және 2018 жылдардағы әлем чемпионаттарын-
да бірде бір жүлделі орындарды алмады, жалғыз 
қола медальді соңғы ӘЧ-да ел азаматтығын алған 
ресейлік Валентина исламова алды (50 келіге 
дейін). Мұндай өнермен токиодағы ойындарда 
үлкен жетістіктерге сенім арту қиын. 

енді дзюдошыларға тоқталсақ. Қазақстан-
дықтар соңғы ӘЧ-да тек бір награда – қола 
жүлдеге ие болды (елдос Сметов), ал бұл ретте 
2016 жылғы Жазғы Ойындарда және 2018 жыл-
ғы ӘЧ-да «қоладан» бөлек (Отгонцецег Галба-
драх), тағы бір-бірден «күміс» алды (сол Сметов 
пен ерлан Серікжанов). 

ТоБЫҚТАЙ ТҮЙІН 

Сонымен, өткен жылғы ауыр атлетикадан, ер-
лер арасындағы бокстан, күрестен және дзюдо-
дан әлем чемпионаттарында біздің спортшылар 
олимпиадалық ойындарда 11 медаль иеленді 
(кестені қараңыз), бұл Риодағыдан кем көрсеткіш. 

енді осыны Қазақстанмен бәсекелесуі прин-
ципшілдік сипат алған көрші өзбекстандық 
спортшылардың нәтижелерімен салыстырсақ. 
Жиынтығында өзбектер ӘЧ-да қарастырылған 
спорт түрлері бойынша бір медальге кем алса да 
(10/11), алтын саны жағынан бізді үш есе ба-
сып озды (3/1) және күміс саны жағынан да бізге 
жол бермеді (2/2). Соған қоса ауыр атлетикадан 
көршілеріміз әлемдік біріншілікте жүлдесіз қалса 
да, ОО-ның әлеуетті жүлдегерлері болып таны-
лады. 67 және 109 келіге дейінгі олимпиадалық 
салмақ дәрежесінде Ахмаджон Эргашев пен Ак-
бар Джураев жаман көрсеткіш көрсетпеді. Әрі  
олардың жасы не бары 20-да. Ал, әйелдер ара-
сында  Муаттар набиева (55 келіге дейін) біздің 
зілтеміршілер арасында ерлерді қоса алғанда 
олимпиадалық салмақта ӘЧ медаліне үміткер 
болған жалғыз әйел Чиншанломен шамамен бір 
деңгейде көрініп, 6-шы орынды иеленді. 

2016 жылғы ОО-да Қазақстанға бір-бір ме-
дальден (соның ішінде алтын) әкелген суда жүзу 
мен жеңіл атлетикаға келсек, мұндай табыстың 
токиода қайталанарына мүмкіндік төмен. Дми-
трий Баландин жалпы спорттың су түрлері бойын-
ша ӘЧ-да жаман көрсеткіш көрсеткен жоқ, ол қос 
біріншілікте 7-ші орынға шықты. Алайда, соңғы 
жылдағы өзі үшін ең жақсы уақыт мерзімінде 
жүзгеннің өзінде ол жеңімпаздардан біршама 
қалыс қалды. Ал, бұған дейін қатысқан үш Олим-
пиадасында да жүлдегер атанған (ішінде алтын 
медаль да бар) атақты Ольга Рыпакованың ең  
үздік жылдары артта қалған секілді...

01. АҚШ

02. ҰлыБРитАниЯ

03. ҚытАй

04. РеСей

05. ГеРМАниЯ

06. ЖАПОниЯ

07. ФРАнЦиЯ

08. ОңтҮСтік кОРеЯ

09. итАлиЯ

10. АуСтРАлиЯ

11. ниДеРлАнДы

12. ВенГРиЯ

13. БРАзилиЯ

14. иСПАниЯ

15. кениЯ

16. ЯМАйкА

17. ХОРВАтиЯ

18. куБА

19. ЖАңА зелАнДиЯ

20. кАнАДА

22. ҚАзАҚСТАН

ТОП-20: 2016 жылғы риО жаЗғы ОлимПиаДаСынДа еҢ КӨП меДаль алған елДер

Дереккөз  ru.wikipedia.org                   Инфографика  Айнұр Қайратбекқызы

46         37         38          121

27         23         17          067

26         18         26          070

19         17         19          055

17         10         15          042

12         08         21          041

10         18         14          042

09         03         09          021

08         12         08          028

08         11         10          029

08         07         04          019

08         03         04          015

07         06         06          019

07         04         06          017

06         06         01          013

06         03         02          011

05         03         02          010

05         02         04          011

04         09         05          018

04         03         15          022

03         05         09          017

МАйКл ФелПС (1985) – 
суда жүзуден Афинада 8 ме-

даль (2004), Бейжіңде 
8 медаль (2008), лондонда 

6 медаль (2012), 
Рио-де-Жанейрода 6 медаль 

(2016), яғни төрт Олимпиада-
да барлығы 28 медаль 

алған америкалық спортшы. 
Оның 23-і алтын медаль.

лАРИСА лАТыНИНА (1934) – 
гимнастикадан Мельбурнде 

6 медаль (1956), Римде 6 ме-
даль (1960), токиода 6 медаль 
(1964), яғни үш Олимпиадада 

барлығы 18 медаль алған 
кеңес Одағының спортшысы. 

Оның 9-ы алтын медаль.

ҚАЗАҚСТАН ҰЛТТЫҚ ҚҰРАМАСЫНЫң НӘТИЖЕЛЕРІ

СПоРТ ТҮРІ
2016 жылғы Олимпиада 2019 жылғы Әлем чемпионаты

Алтын Күміс Қола Алтын Күміс Қола 

Ауыр атлетика 1 1 4 0 0 0

күрес 0 1 2 0 1 3

Бокс (ерлер) 1 2 1 1 1 4

Дзюдо 0 1 1 0 0 1

БАРЛЫғЫ 2 5 8 1 2 8



TULǴATANÝ

ДЕРЕК ПЕН ДӘЙЕК 1991 ЖЫЛДАН 2020 ЖЫЛғЫ 1 ҚАңТАРғА ДЕЙІН 313 256 оТБАСЫ НЕМЕСЕ 1 057 280 эТНИКАЛЫҚ ҚАЗАҚ ТАРИхИ оТАНЫНА оРАЛЫП, ҚАНДАС МӘРТЕБЕСІНЕ ИЕ БоЛДЫ

qazaq1913.com  

7
Әбдіжәлел Бәкір – саяси ғылымдар докторы, профессор, қоғам  қай-

раткері. Ал, қайраткер деген кім? Бұл сұраққа академик Манаш Қозы-
баев: «...шен мен шекпен киіп, омырауына ілген ордендері мен медаль-
дары жағаны етекке иіп, ісініп толған, номенклатуралық баспалдақтарға 
зорға сыйып, өзіне-өзі риза болғандардың бәріне «қайраткер» деген 
атақты үлестіріп жүрміз. Бұл дұрыс емес. Қызмет қандай лауазымды 
болса да, қайраткерлік атақты қолма-қол қосып бермейді. Қызметке 
тағайындайды, сайлайды, ал қайраткерлік атақты халықтың өзі береді. 
Қайраткерлік – ең алдымен ұлы істе танылады. Ұлы іс – халық мүддесінен 
туындайды. ендеше, қайраткер болу үшін ол парасат, ақыл иесі болуы ке-
рек», – деп жауап берген екен.

Рас, қайраткерлік алдымен ұлы істе танылады. Ал, «Әбдіжәлел Бәкір 
қайраткер болатындай не тындырды?» дейтін кейбір оқырманның сұра-
ғына төмендегі эссесінде Қанапия ғабдуллина жауабын берді. Сондықтан 
оны қайталап жату артық болар.

Әлбетте, бір мақаламен Әбдіжәлел Қошқарұлының адамдық, аза-
маттық, қайраткерлік тұлғасын толық ашу мүмкін емес. Десе де, бүгінде 
сексеннің сеңгіріне сергек шыққан қайраткердің ұлағатты өмір жолына 
көз салғанда, оның үнемі ұлттық мүддеде тегеуріндік танытып жүргенін 
аңғарасыз.

Халық қалаулысы ретінде кезінде Парламент мінберінде мемлекеттік 
тілдің мәселесін талай көтерді. Тіпті, «Тіл туралы» заңның 18-бабының 
екінші бөлігіндегі «Қажетті тілдік ортаны жасау және мемлекеттік тілдің 
толыққанды қолданылуы мақсатында, олардың меншік нысанына 
қарамастан, телерадио арналары арқылы берілетін мемлекеттік тілдегі 
хабарлардың көлемі уақыт жағынан басқа тілдердегі хабарлардың 

жиынтық көлемінен кем болмауға тиіс» деген құқықтық  норманың  ав-
торы екенін біреу білсе, біреу білмес. 

Мемлекеттік тілге қатысты кезекті бір мақаласында былай жазып-
ты: «Қазір посткеңестік кеңістіктегі елдер түгел дерлік мемлекеттік тіл 
туралы заң қабылдады. Біздер артта қалдық. Рас, мемлекеттік тіл ту-
ралы заң қабылдаудың аса күрделі екенін түсінеміз. Алайда ғасырлар 
қордаланған жағдайдан тек мемлекеттік тіл туралы арнайы заң ғана 
алып шыға алады. Оны қабылдаудың қажеттілігі туралы құқықтық нор-
ма Негізгі заңымыздың 93-бабында айқын жазылған. Қоғамдағы саяси-
әлеуметтік және экономикалық күй де орнықты. Демографиялық жағдай 
сонау тәуелсіздіктің алғашқы жылдарымен салыстырғанда әлдеқайда 
жақсарды. елімізде өзге этнос өкілдерінің көзқарасында жер иесінің ана 
тіліне деген ізгілікті түсінік қалыптасты. Мемлекеттік тіл туралы заң қазақ 
халқына ғана емес, Қазақстанды туған елім, өз жерім дейтін басқа этнос 
өкілдеріне де қажеттілікке айналды». 

Міне, ұлттың, тілдің жанашыры ғана осылай айта алады.
«Биікке шықсаң, көзің ашылады, жақсымен сөйлессең, көңілің ашы-

лады» дейді дана қазақ. Жақсы адам алтын кітаппен тең. Өйткені, сол 
кітаппен сусындаған басқалар өз өмірлеріне өнеге алады. Өмір жолы 
өзгелерге өнеге тұтуға тұрарлық қайраткер 80-ге толып отыр. Жаны 
таза, адамгершілігі мол, жүрек-құмырасы жауhарға толы Әбдіжәлел 
Қошқарұлына Халық Қаһарманы, Кеңес Одағының Батыры, Армия гене-
ралы Сағадат Нұрмағамбетов атындағы Халықаралық қайырымдылық 
қоры мен Республикалық «Qazaq» газетінің ұжымы зор денсаулық, ұзақ 
ғұмыр тілей отырып, кезінде «егемен Қазақстан» газетінде жарияланған 
төмендегі эссені  оқырман назарына ұсынып отыр.

ІЗДЕНІС ІЗДЕРІ
ХХі ғасыр адамзат баласының алдына 

шешімі күрделі де іргелі мәселелерді қойып 
отыр. Әлем жаһандану дәуіріне қадам басу-
мен бірге тұтастану, бірігу, кірігу үдерісіне ба-
тыл бет бұруда. Осындай жағдайда болашақ 
бағдарымыз қандай болмақ, әлемдік қауым-
дастықта егемен еліміздің алатын орны қандай, 
тәуелсіздікті қалай тұғырлы ете түсуге болады 
дегендей өзекті сұрақтар, ата-бабадан мирас 
болып келе жатқан ұлттық құндылықтарды 
сақтау, оны жаңа дәуір талабына сай жаңғырту, 
әсіресе, мемлекеттік мәртебеге ие болған ана 
тіліміздің қолданыс аясын кеңейте түсу сияқты 
өткір мәселелер қазіргі қоғамымыздың зия-
лы қауымын толғандыруда. толғаныстағы 
сондай абзал азаматтардың бірі – саяси 
ғылымдардың докторы, Қазақ гуманитарлық 
заң университетінің профессоры Әбдіжәлел 
Қошқарұлы Бәкір. 

Әбдіжәлел  Қошқарұлы 1963 жылы 
н.В.Гоголь атындағы педагогикалық инсти-
туттың (қазіргі Қорқыт ата атындағы Қызылорда 
мемлекеттік университеті) әдебиет факультетін 
үздік дипломмен бітіргеннен кейін еңбек жо-
лын халыққа білім беру саласында бастады. 
Алайда, көп ұзамай Қызылорда қалалық комсо-
мол комитеті қызметке шақырды да, кейін осы 
органның бірінші хатшысы, сонан соң облыстық 
комсомол комитетінің хатшысы болып істеді. 

кезінде жастардың саяси һәм қоғамдық 
мектебі болған комсомолдың жас кадрдың 
қалыптасуында өзіндік орны болғаны шындық. 
Ол содан облыстық партия комитетіне ауы-
сып, оның бөлім меңгерушісіне дейін көтерілді. 
Осы кездері Қазақстанның белгілі ғалымы, 
этноәлеуметтану ғылымдарының негізін салу-
шылардың бірі, философия ғылымдарының 
докторы, профессор М.М.Сужиковтің же-
текшілігімен ұлтаралық қатынастар тақыры-
бына диссертация қорғап, философия ғылым-
дарының кандидаты дәрежесіне ие болды. 

1991 жылы республикада соңғылардың 
бірі болып Сыр бойында телеарна ашылды. 
Әбдіжәлел Бәкір партиялық жұмыстан осы те-
лерадио хабарларын тарату компаниясының 
төрағасы қызметіне ауысты да, өңірде осы бір 
ақпараттың аса маңызды саласының жандана 
түсуіне игі ықпал етті. 

комсомол және партия органдарында 
халықпен жұмыс істеудің белгілі мектебінен 
өткен басшы жаңадан қалыптаса бастаған ұжым 
жұмысын шығармашылықпен ұйымдастыра 
білді. 

ел өмірінің аса тағдырлы кезеңінен туған 
жаңа ақпараттық-танымдық телерадио ұжымын 
облыс көрермендері алдында ерекше бедел-
ге ие етті. тікелей эфирдегі «Жүздесу» және 
«көкейкесті» хабарлары жұртшылық жүрегіне 
жол тартты. Осы жылдары телеарна 4 мәрте 
республикалық байқаулардың жеңімпазы атан-
ды. 

Шығармашылық топтың күш-жігері жыр елі 
– Сыр елінің өнеріне, оның иелері мен өнерді 
қолдаушылар және қорғаушылар қызметін 
насихаттауға бағытталды. Облыста тұратын 
ақын, әнші, жыршы-күйшілердің, әуесқой ком-
позиторлардың түгел дерлік авторлық кештері 
өткізіліп, оның біразы «Қазақстан» телеарнасы 
арқылы республикаға таратылды. 

Балалар мен жастар арасында музыкалық 
шығармашылықты дамыту, жас таланттар-
ды ашу мақсатында тұңғыш рет «Әнші бала-
пан», «таңшолпан», «Жас қанат» байқаулары 
ұйымдастырылды. Осы байқауларда шыңдал-
ған М.Сәдуақасова, А.кішкенбаев, Г.Оразым-
бетова, т.б. жас әншілер бүгін өздерін танытып, 
халықтың сүйікті әншілеріне айналды. 

300 жылдай алдымен патшалық Ресейдің 
отарында, кейін кеңестік кезеңнің қыспағында 
болған Қазақстанның азаттық алып, өз билігі 
өз қолына көшуі қоғамда демократиялық 
өзгерістердің қарқын алуына игі ықпал етіп, 
рухани сілкіністерге алып келгені белгілі. 
Соны бағытты қолдаған сан алуан қоғамдық 
қозғалыстар мен саяси партиялар жап-
пай құрылып, ұлттық мүдделерімізді биік 
деңгейге көтере бастады. Осы жылдары саяси-
қоғамдық жұмыстың бірсыпыра мектебінен 
өткен Әбдіжәлел Қошқарұлы республика-
да бой көтерген Қазақстан демократиялық 
партиясының аудандық, қалалық  ұйымдарын 
құрып, өзі оның облыстық ұйымының төра-

ғалығына сайланды. кейін осы партияның аты-
нан Қазақстан Республикасы кәсіби Парламенті 
Мәжілісінің алғашқы, 1995 жылғы сайлауына 
қатысып, депутат болды. Аппараттық қызметте 
ысылған ол заң шығарушылық жұмысқа 
қызу кірісіп кетті. «Мәдениет туралы», «Сая-
си партиялар туралы», «Бұқаралық ақпарат 
құралдары туралы», «Жарнама  туралы», т.б. 
заңдар жөнінде құрылған жұмыс топтары-
на  жетекшілік жасап, оларға қазақ халқының 
ұлттық мәдениеті мен тілін, мүддесін қорғайтын 
бірнеше заңдық нормаларды енгізуге көп күш-
жігер жұмсады. Мысалы, ол – «тіл туралы» 
заңның 18-бабының екінші бөлігіндегі «Қажетті 
тілдік ортаны жасау және мемлекеттік тілдің 
толыққанды қолданылуы мақсатында, олардың 
меншік нысанына қарамастан, телерадио ар-
налары арқылы берілетін мемлекеттік тілдегі 
хабарлардың көлемі уақыт жағынан басқа 
тілдердегі хабарлардың жиынтық көлемінен 
кем болмауға тиіс» деген құқықтық норманың 
авторы. кезінде осы норманың жүзеге асуының 
өзі оңай бола қойған жоқ. Бірақ, Мәдениет және 
ақпарат министрлігінің қажырлы қызметінің 
арқасында көптен қалыптасып қалған қасаң 
үрдіске тосқауыл қойылып, отандық теле-
арналарда  қазақ тіліндегі хабарлардың үлес 
салмағы артты. 

тұңғыш рет «Жарнама туралы» заң қабыл-
дағанда Әбдіжәлел Бәкірдің ұлттық мүддені 
берік ұстануы, әлемдік жарнама мәдениетіне 
ұмтылысы, қиыншылықпен қабылданған 
бұқаралық ақпарат құралдарында ішкілік ішу 
мен темекі шегуді жарнамалауға тыйым салу 
жөніндегі нақты ұсыныстарын Үкіметтің алдына 
депутаттық сауал арқылы шешудегі қажырлы 
қызметі сол кездегі депутаттар жадында, газет, 
телерадиоларда кем жазылып,  аз айтылған 
жоқ. 

Әбдіжәлел Бәкір Парламенттің басқа да 
сан-салалы қызметіне белсене атсалысты. 
Парламенттік делегация құрамында Ресейде, 
түркияда, Германияда, Францияда, Үндістанда, 
катарда, Моңғолия мен Қытайда болып, пар-
ламентаралық қатынастарға өз үлесін қосты. 

Санкт-Петербург қаласында 1999 жылы 
тМД елдерінің Парламентаралық Ассамблеясы 
ұйымдастырған «нарыққа өту кезеңіндегі білім 
проблемалары» және 2003 жылы «Қазақстан: 
тарих, мәдениет, тіл» атты халықаралық 
ғылыми-тәжірибелік конференцияларға, Ресей 

Федерациясының Мемлекеттік Думасы өткізген 
«тМД елдеріндегі тілдік қатынастарды заңдық 
реттеу» атты парламенттік тыңдауға қатысып, 
Қазақстан Республикасындағы білім және тілдік 
қатынастар жайында баяндамалар жасады. 

1999 жылы Мәжіліске екінші рет сайланған 
Әбдіжәлел Бәкір парламентаризмнің теория-
лық мәселелерін жан-жақты қарастырып, 
Қазақстан  кәсіби Парламентінің  қалыптасуын 
арнайы зерттеуге бел буады. Осы тақырыпқа 
30-дан астам ғылыми мақалалар жазып, дис-
сертация қорғап, саяси ғылымдардың докторы 
дәрежесіне ие болды. 

Депутаттың Парламент Мәжілісінің, комитет-
тің отырыстарында сөйлеген сөздері, жасаған 
баяндамалары, депутаттық  сауалдары мен сай-
лаушылармен жазысқан хаттары, заңдар тура-
лы және ғылыми мақалалары «ел сенімі», «Ана  
тілім – абыройым менің» және «Депутат әлемі» 
атты кітаптарға арқау болды. 

Ғалым заң шығарушы органның мәселелерін 
тек ғылыми әдебиеттер мен ресми құжаттар-
дан ғана біліп қоймай, 9 жыл Мәжіліс депутаты 
ретінде көп мәселелерді өз көзімен көріп, ой 
елегінен өткізді. Сондықтан зерттеушінің жүйелі 
ғылыми ізденісінің белгілі өрісі, басты еңбегі – 
«Қазақстан Республикасы кәсіби Парламентінің 
қалыптасуы: саясаттанулық талдау» атты моно-
графия болғаннан кейін осы еңбекке арнайы 
тоқталғанды жөн көрдік. 

зерттеуші мемлекеттік биліктің бөлінуі ту-
ралы классикалық теорияларды ғылыми-әдіс-
темелік негізге ала отырып, парламент инс-
титутының мемлекеттік органдар жүйесіндегі 
орнын жан-жақты қарастырады. Қазақтың дала 
демократиясының белгілі көріністері болған 
хан, билер кеңесінен бастап, кешегі кеңестік 
кезеңдегі Жоғарғы кеңестер, қазіргі саяси-
құқықтық мәртебесі айқындалған, аса маңызды 
қоғамдық қатынастарды заңдық тұрғыдан 
реттеуші, елімізде жүріп жатқан күрделі 
реформалардың құқықтық негізін қамтамасыз 
етіп отырған кәсіби Парламенттің қалыптасу 
үдерісі тұңғыш рет кешенді түрде жүйелі тал-
данады. Парламент қызметінің ерекшеліктері, 
оның құрылымы мен функциялары жіті зер-
деленген. заң шығарушылық жұмыстың сапа-
сын арттыруда тұрақты комитеттердің рөлі, де-
путаттардың белсенділігі мен жауапкершілігін 
арттырудың проблемалары нақты көтерілген. 
Парламент пен мемлекеттік биліктің басқа 

тармақтары  арасындағы тежемелік және тепе-
теңдік жүйенің қызмет ету тәсілдері зерттелген. 
заң шығарушы органның өкілеттігін кеңейтудің 
саяси қажеттіліктері, әсіресе, оның  бақылау 
функциясын арттырудың нақты жолдары 
белгіленеді. Парламенттің әлемдік парламен-
таризм қағидаттарына сәйкес құзыретке, шы-
найы саяси мәртебеге ие болуының қоғамдағы 
жүргізіліп жатқан күрделі саяси-құқықтық, 
әлеуметтік-экономикалық реформаларға игі 
әсері мол болатындығы дәлелденеді. 

Соңғы жылдары Әбдіжәлел Бәкір ХХ 
ғасырдың басындағы қазақтың қоғамдық 
санасының жаңа бағытта дамуына орасан зор 
әсер еткен Алаш қозғалысын зерттеп келеді. Бұл 
жайдан-жай емес. Алаш қозғалысы өзінің сая-
си топ басшылары, қозғаушы күші мен алдына 
қойған мақсаты және қамтыған аумағы жағы-
нан қазақ тарихындағы  қозғалыстардың  ең 
маңыздысы әрі жоғары деңгейде ұйымдасқаны 
болатын.

Шынтуайтына келгенде, Алашорда қайрат-
керлері өздерінің білім деңгейі, саяси бел-
сенділігі, ұлтшылдық қуаты мен қасиеті, ру-
хани парасаттылығы жағынан Қазақстандағы 
кеңес өкіметін құрушылардан әлдеқайда алда 
болған еді. Олардың Қазақ елінің сан ғасырлық 
даму тәжірибесін, салт-дәстүрін дамыта, басқа 
өркениетті елдердің өмір тәжірибесін еске-
ре отырып, тәуелсіздік жолды таңдап, күрес 
жолында саяси-демократиялық партия мен 
ұлттық дербес мемлекет құру деңгейіне шейін 
көтерілгені белгілі. Алайда, Алашорда өкіметі екі 
жарым жылдай ғана өмір сүрді. Бірақ, азаттықты 
аңсаған асыл армандар жүзеге аспағанымен, 
ұлтының азаттығы үшін күрескен, артына сая-
си һәм рухани мол мұра қалдырған Алаш 
ардақтыларының құдіретті рухы жоғалмады. Ол 
елімізді 1990 жылы егемендікке, ал 1991 жылы 
мемлекетімізді тәуелсіздікке жеткізді. Осы рух 
алда да еліміздің әлемдік өркениетті мемлекет-
тер қатарына енуіне ықпал етеріне дау жоқ. 

зерттеуші Алаш қозғалысын жүйелі зер-
делей отырып, бірнеше мақалалар жазып, 
соның негізінде «Алаш қозғалысы саяси топ 
басшыларының әлеуметтік  көзқарастары» де-
ген тақырыпта жоғары оқу орындарына ар-
налған оқу құралын дайындады. 

Бүгінгі әлемдік жаһандану жағдайындағы 
тәуелсіздігіміздің тұғырлы дүниелері – ұлттық 
мемлекетімізді  жетілдіру, ұлтымыздың бәсекеге 
қабілетті болып қалыптасу үдерісі, мәдени құн-
дылықтарды заман талабына сәйкес дамыта 
түсу, еліміздің жетекші әлеуметтік күші  болып 
табылатын мемлекеттік тілдің бүгінгі тағдырлы 
мәселелері Әбдіжәлел Бәкірдің тұрақты ғылыми 
назарында.

Халқымыздың қайсар қаламгері Шер-
хан Мұртаза ағамыз кезінде Мәжілістегі өзінің 
әріптесін  «Қазақ   тілінің   пәруана   жанашыры»  деп 
атаған болатын. Шынында да, Әбдіжәлел Бәкір 
мемлекеттік тілдің әлеуметтік қырларын жүйелі 
түрде зерттеп келеді. Оның Қазақ гуманитарлық 
заң университетінің бір топ ғалымдарымен 
«Қазақстан Республикасының мемлекеттік тілі 
туралы» заң жобасын дайындауға белсенді ат-
салысуын да осы бағыттағы нақты еңбегі деуге 
толық болады. 

Ол – 90-нан астам ғылыми-публицистика-
лық мақалалардың авторы. 2005 жылдан 
Қазақ гуманитарлық заң университетінің 
профессоры ретінде Әбдіжәлел Қошқарұлы 
оқытушылық жұмысты, оқу үдерісінің сапасын 
көтеруді негізгі міндеттерінің бірінен санай-
ды. Жоғары жауапкершілікті қатаң серік еткен, 
өмірлік тәжірибесі мол профессор студенттер-
мен жұмыста ұлттық тәрбие мәселелеріне  көп 
көңіл бөледі. Әсіресе, жастардың азаматтық, 
отаншылдық қасиеттеріне ерекше назар ау-
дарады. Ол ұжымның қоғамдық өміріне 
белсенді араласып, әртүрлі ғылыми-теориялық 
конференцияларға жиі қатысып, өміріміздегі 
өзекті рухани мәселелері бойынша өз ойларын 
әрдайым ортаға салып отырады. 

Ғылыми өрісі кеңейіп, қаламы ұштала түскен 
әріптесімізге отбасының амандығын тілеп, алда 
да жаңа табыстарға жете беріңіз деген тілек 
білдіргіміз келеді. 

Қанапия ғАБДуллИНА, 
әлеуметтану ғылымдарының 

докторы, профессор

РЕДАКЦИЯНЫң БАЙЛАНЫС ДЕРЕКТЕМЕСІ

РЕДАКЦИЯНЫң МЕКЕНЖАЙЫ

МЕНШІК ИЕСІ

РеДАкЦиЯ ЖӘне АҚылДАСтАР 
АлҚАСының төРАҒАСы

БАС ДиРектОР

кОММеРЦиЯлыҚ ДиРектОР

БАС РеДАктОР

БАС РеДАктОРДың ОРынБАСАРы

ШеФ РеДАктОР

көРкеМДеуШі РеДАктОР

ЖАуАПты ХАтШы

БөліМ РеДАктОРлАРы

МенШікті тілШілеР

АҚылДАСтАР АлҚАСы

«МИРАС ИНФо» БАСПАСЫ

МАхМҰТ НӘЛІБАЕв

ШЕКЕРБЕК ТАСАЛИЕв

ҚАЛИ ҚАМБАРов

ЖАСҰЛАН МӘУЛЕНҰЛЫ

СИвИ МАхМУДИ

ГҮЛМАРЖАН ҚоСЖАНовА

АЙНҰР ҚАЙРАТБЕКҚЫЗЫ

МАРЖАН ЖАМБАЙ

МАДИЯР ӘЗИЗҰЛЫ
ЖАНАР ДӘУЛЕТҚЫЗЫ
ФАРАБИ СӘЙКЕНов

ЖАНСАЯ ШЫңғЫСхАН – нҰР-СҰлтАн 
АЙБоЛ ҚАРАШЕв – тАРАз
СЕРІК ШАЙМАН – ҚОСтАнАй

ҚоғАБАЙ СӘРСЕКЕЕв
КЕНЖЕғАЛИ САғАДИЕв
СЕРІК ҚИРАБАЕв
САғЫНДЫҚ САТЫБАЛДИН
САЙЛАУ БАЙЗАҚов
ӘБДІСАғИТ ТӘТІғҰЛов
хҰСАЙЫН УӘЛИЕв
АЛМА ДоСЖАНовА
ГҮЛБАРШЫН СӘРСЕКЕЕвА
САғЫМБАЙ ҚоЗЫБАЕв
ҚАЙРоЛЛА МАМЫТАНҰЛЫ

халықаралық Алматы әуежайы

Алматы метрополитенінің
барлық бекеттері

«Алматы-1» теміржол бекеті
«Алматы-2» теміржол бекеті

«Сайран» автобекеті

Б. Майлин к-сі, №02 

«Райымбек батыр»,
«Жібек жолы», 
«Алмалы», «Абай»,
«Байқоңыр», «Мұхтар 
Әуезов атындағы 
театры», «Алатау»,
«Сайран», «Мәскеу»

Станционная к-сі, № 01 
Абылай хан даң., № 01

төле би к-сі, № 294

ГАЗЕТ ТЕГІН ТАРАЛАТЫН МЕКЕМЕЛЕР

ГАЗЕТ САТЫЛАТЫН ДҮңГІРШЕКТЕР

«Караван», «Kok tengri» дүңгіршектері

ГАЗЕТКЕ ЖАЗЫЛУғА БоЛАТЫН МЕКЕМЕЛЕР

«Қазпошта», «Еуразия пресс», «эврика пресс» бөлімшелері

ТАРАЛЫМЫ   30 000 ДАНА ТАПСЫРЫС   № 79 / 17

Газет «Алматы-Болашақ» (Алматы, Мұқанов к-сі, 223 «В») 
және «өмір-Нұр» (талғар, Қонаев к-сі, 18) баспаханаларында басылды

Газет ҚР Ақпарат және қоғамдық даму министрлігінің Ақпарат комитетінде 
тіркеліп, есепке қою туралы № 17704-Г куәлігі 2019 жылдың 15 мамырында берілді. 
Алғашқы есепке қою № 6897-Г куәлігі 2006 жылы 7 ақпанда алынды. 
Газет 1913-1918 жылдары Алаш арыстары Әлихан Бөкейханов, Ахмет Байтұрсынов, 
Міржақып Дулатовтың ұйытқы болуымен жарық көрді.
2006 жылы Қоғабай Сәрсекеевтің бастамасымен № 266 санынан қайта шықты.
Мақала авторларының пікірлері редакцияның көзқарасын білдірмейді, авторлардың 
мақалалары қысқартылып, редакцияланады. 
Редакция авторлар мақаласы мен жарнама мазмұнына/ тіліне жауап  бермейді. 
Газетте интернет сайттарының фотолары, inform.kz, baq.kz, baribаr.kz, tengrinews.kz 
ақпараттық агенттіктерінің мақалалары мен деректері қолданылды. 
Газет әр аптаның сейсенбі күндері жарық көріп, Қазақстан Республикасының барлық 
аймақтарында жазылым, бөлшек сауда арқылы және тегін таралады.

DÚNIE-DÚRMEK

БАЛУАН ШоЛАҚ СПоРТ САРАЙЫ

28.02.2020                19:30

9 000 – 25 000 ТЕңГЕ

Атақты ресейлік әнші ольга Бузованың 
«Принимай меня» атты шоу концерті

АФИША:  НЕ? ҚАШАН? ҚАЙДА?

РЕСПУБЛИКА САРАЙЫ

28.01.2020               20:00

8 000 – 45 000 ТЕңГЕ

Ресей мен Грузияның халық әртісі 
Тамара Гвердцителидің 
«ориентир любви» атты концерті

РЕСПУБЛИКА САРАЙЫ

08.03.2020                19:30

2 000 – 15 000 ТЕңГЕ

Танымал қазақстандық әнші 
Роза Әлқожаның «Аналардың анасы» 
атты мерекелік концерті

РЕСПУБЛИКА САРАЙЫ

03.03.2020               19:30

10 000 – 40 000 ТЕңГЕ

Ресей халық әртісі Александр Серовтың 
«Я люблю тебя до слез» атты концерті

РЕСПУБЛИКА САРАЙЫ

02.03.2020                19:00

10 000 – 36 000 ТЕңГЕ

Ресейлік атақты әнші Дима Биланның 
«Планета Билан» атты шоу концерті

Енді «Qazaq» 
газетіне жазылу үшін 

бұрынғыдай
кезектен көз ашпайтын 

«Қазпошта» 
бөлімшесіне барып, 

уақыт жоғалтудың 
қажеті жоқ. Сонымен...

реДаКция «QazaQ» гаЗеТІне 
жаЗылУДыҢ еҢ ОҢаЙ жОлын ұСынаДы

СІЗ оЛ ҮШІН
І. Газеттің жауапты хатшысы Маржан Жамбайдың Kaspi 

Gold   [5169  4931  4731  3665]  картасына  қажетті  ақшаны  
[10 айға – 4 200 теңге] аударсаңыз;

ІІ. Kaspi Gold арқылы аударған қаржыны растайтын түбір-
тек көшірмесін және аты-жөніңізді, тұрғылықты мекенжайы-
ңызды редакцияның WhatsApp [+7 777 797 77 88] нөміріне 
жіберсеңіз жеткілікті.

СоДАН КЕЙІН
І. Сіз үшін редакция қызметкері «Қазпошта» бөлімшесіне 

барып, аударған ақшаңызға газетке жаздыртады;
ІІ. Әр апта сайын тарихи газетті үйіңізге пошташы апарып 

беретін болады;
ІІІ. Газетке бір құттықтау немесе еске алуыңызды тегін 

жариялауыңызға мүмкіндік беріледі.

«Qazaq» газеті әр аптаның сейсенбі күндері
Халықаралық Алматы әуежайында,

«Алматы-1», «Алматы-2» теміржол бекет-
терінде, «Сайран» автобекетінде,

Алматы метрополитенінің барлық 9 бекетінде
тегін таратылады және «караван»,

«Kok tengri» дүңгіршектерінде сатылады

ОҚырмандар наЗарына!
«Qazaq» газетіне PR мақала, құттықтау, 

жарнама, көңіл айту, хабарландыру бергіңіз келсе, 
редакцияға хабарласыңыз:

+7 (701) 505 48 48, +7 (777) 797 77 88

Сәрсекеевтер әулеті қазақтың аса көрнекті ақыны Ғафу Қайырбековтің 
асыл жары

Бәдеш Хамзинаның
қайтыс болуына байланысты марқұмның отбасына қатты қайғырып, көңіл 
айтады.

2020 жылДыҢ БаСТы СП    рТТық Шаралары
Шараның атауы өтетін мерзімі өтетін жері

БИАТлОН 

Әлем чемпионаты 12-23 ақпан Антхольц. италия

КОНьКИМеН ЖҮгіРу СПОРТы

Әлем чемпионаты. Жеке дистанциялар 13-16 ақпан Солт-лейк-Сити. АҚШ

Әлем чемпионаты. классикалық көпсайыс 28 ақпан – 01 наурыз Хамар. норвегия

ФРИСТАйл 

Әлем кубогы 29 ақпан – 01 наурыз Алматы. Қазақстан

Әлем кубогы. Финал 14-15 наурыз идре. Швеция

шОРТ-ТРеК

Әлем чемпионаты 13-15 наурыз Сеул. Оңтүстік корея

МӘНеРлеП СыРғАНАу

Әлем чемпионаты 16-22 наурыз Монреаль. канада

ТАу шАңғы СПОРТы

Әлем кубогы. Финал 16-22 наурыз кортина-д’Ампеццо. италия 

шАңғы ЖАРыСы

Әлем кубогы. Финал 20-22 наурыз кэнмор. канада

БОКС

Олимпиада ойындарының лицензиялық турнирі 03-14 ақпан ухань. Қытай

КҮРеС

Азия чемпионаты 18-23 ақпан нью-Дели. Үндістан

ТеННИС

Ашық біріншілік 20 қаңтар – 02 ақпан Мельбурн. Аустралия

Федерация кубогы. Қазақстан – Бельгия 07-08 ақпан кортрейк. Бельгия

Дэвис кубогы. Қазақстан – нидерланды 06-07 наурыз нұр-Сұлтан. Қазақстан 

Ролан Гаррос 24 мамыр – 07 маусым Париж. Франция

уимблдон 29 маусым – 12 шілде лондон. Ұлыбритания 

Ашық біріншілік 31 тамыз – 13 қыркүйек нью-йорк. АҚШ

ДОПТы ХОККей

Әлем чемпионаты 29 наурыз – 05 сәуір иркутск. Ресей 

шАйБАлы ХОККей

Әлем чемпионаты. Әйелдер 31 наурыз – 10 сәуір Галифакс, труро. канада 

Әлем чемпионаты. ерлер 08-24 мамыр Цюрих, лозанна. Швейцария

вОлейБОл

клубтар арасында Азия чемпионаты. ерлер 18-25 сәуір накхонратчасима. тайланд

клубтар арасында Азия чемпионаты. Әйелдер 02-09 мамыр тяньцзинь. Қытай 

Су ДОБы ОйыНы

Олимпиада ойындарының лицензиялық турнирі Ақпан нұр-Сұлтан. Қазақстан

Жеңіл АТлеТИКА

Жабық ғимараттағы Әлем чемпионаты 13-15 наурыз нанкин. Қытай

Әлем чемпионаты. Жастар 07-12 шілде найроби. кения 

ҮСТел ТеННИСі

Әлем чемпионаты 22-29 наурыз Пусан. Оңтүстік корея

АуыР АТлеТИКА

Азия чемпионаты 16-25 сәуір нұр-Сұлтан. Қазақстан

ФеХТОвАНИе 

Азия чемпионаты 17-22 сәуір Сеул. Оңтүстік корея

ОлИМПИАДА

XXXII Жазғы Олимпиада ойындары 24 шілде – 09 тамыз токио. Жапония

шАХМАТ 

Олимпиада 05-18 тамыз Мәскеу. Ресей

КАРАТе

Азия чемпионаты 04-06 қыркүйек Бали. индонезия 

Әлем чемпионаты 17-22 қараша Дубай. БАӘ

ФуТзАл 

Әлем чемпионаты 12 қыркүйек – 04 қазан Вильнюс, каунас, клайпеда. литва 

СуДА ЖҮзу

Азия чемпионаты 07-17 қараша нью-кларк-Сити. Филиппин

ФуТБОл

еуропа чемпионаты 12 маусым – 12 шілде лондон. Англия 

Ұлттар лигасы 03 қыркүйек – 17 қараша –

Қазақстан чемпионаты. Премьер-лига наурыз – қараша –

еуропа лигасы. Финал 27 мамыр Гданьск. Польша

Чемпиондар лигасы. Финал 30 мамыр ыстамбұл. түркия 

Республикалық «Qazaq» газетінің ұжымы мемлекет және қоғам қай-
раткері, саясаттану ғылымының докторы, профессор

Бұрханов Камал Низамұлының
өмірден өтуіне байланысты марқұмның отбасына қайғырып, көңіл айтады.

Республикалық «Qazaq» газетінің ұжымы қазақтың аса көрнекті ақыны 
Ғафу Қайырбековтің асыл жары

Бәдеш Хамзинаның
қайтыс болуына байланысты марқұмның отбасына көңіл айтады.


